
Ижтимоий-сиёсий газета

2020 йил 25 январдан чиқа бошлаган       

№ 173 (173), 2020 йил 10 сентябрь, пайшанба

Ўзбекистон Республикаси Президентининг
Қ А Р О Р И

Ўзбекистон Республикаси 
Президентининг

Қ А Р О Р И

Адабиёт халқнинг юраги, элнинг маънавияти кўзгуси.  
Бугунги мураккаб замонда одамлар қалбига йўл топиш, уларни 
эзгу мақсадларга илҳомлантиришда адабиётнинг таъсирчан 
кучидан фойдаланиш керак. Аждодлар меросини ўрганиш,  
бой маданиятимизга муносиб буюк адабиёт яратиш учун ҳамма 
шароитларни ҳозирлаймиз. 

Шавкат МИРЗИЁЕВ,
Ўзбекистон Республикаси Президенти

Бугун мамлакатимизнинг энг хушманзара 
масканларидан бири бўлган Адиблар хиёбо-
нига борган ҳар бир киши ана шу ҳисни туяр 
экан, ёзувчи ва шоирларимизнинг у ерда қад 
ростлаган ҳайкаллари тимсолида ўзбек мил-
латининг шонли ўтмиши, бугунги эркин ва озод 
юртни барпо этишда босиб ўтилган оғир ҳамда 
залворли йўлларни кўз олдидан ўтказади.

Бу ўтмиш зарварақларига битилган ва асло 
унутилмайдиган тарихдир. Бугун ана шу тарих-
ни халқимиз, айниқса, ёшлар қалбига сингди-

риш, уларни аждодлар хотирасига ҳурмат 
руҳида тарбиялаш мамлакатимизда давлат  
сиёсати даражасига кўтарилган. Президентимиз 
жорий йилнинг 20 май куни Адиблар хиёбо-
нининг очилиш маросимида боғда сиймолари 
ҳайкалларда акс эттирилган ҳар бир адибнинг 
ҳаёт ва ижод йўлини ўрганиш, уларни халқи-
мизга етказиш бўйича топшириқлар берган 
эди. Тошкент шаҳридаги 24 та олий таълим 
муассасасига бир нафардан адиб фаолиятини 
ўрганиш вазифаси топширилди.

Бугун ушбу маънавият маскани адабиёт 
ихлосмандлари, ёшлар билан гавжум. Боғда 
адабий учрашувлар, маърифат дарслари ўт-
казиш яхши анъанага айланди. Кеча бир қа-
тор олий ўқув юртлари томонидан ўтказилган 
маънавий-маърифий тадбирда ҳам профес-
сор-ўқитувчилар, талабалар, маданият хо-
димлари, шоир-ёзувчилар, санъат вакиллари 
иштирок этиб, хиёбондаги адибларимиз хоти-
расига ҳурмат бажо келтирди. Улуғ бобомиз 
Алишер Навоий ҳайкали пойида бошланган 
адабий тадбир, талабалар иштирокида ўтган 
шеърхонлик, бадиий чиқишлар хиёбон бўйлаб 
савлат тўкиб турган адибларимиз сиймолари 
атрофида кўтаринки руҳда давом этди.

АДИБЛАР ХИЁБОНИ — 
МАЪНАВИЯТ БОFИ, МАЪРИФАТ МАСКАНИ

Мозийга боқмоқликнинг ажиб хислати бор. Ортда қолган, 
аммо ўтмишга муҳрланган тарих, аждодлар босиб ўтган ҳаёт 
йўли тимсолида сен, аввало, ўзлигингни англайсан, меҳнаткаш, 
машаққатларда енгилмаган буюк ўзбек халқининг фарзанди 
эканингдан ғурурланасан.

Давоми 4-бетда

Давоми 2-бетда Давоми 2-бетда

Иккинчи жаҳон урушида мардлик ва жасорат, 
фронт ортида матонат ҳамда инсонпарварлик 
намуналарини кўрсатган кўп миллатли Ўзбекис-
тон халқининг фашизм устидан қозонилган буюк 
 Ғалабани таъминлашга қўшган муносиб ҳисса-
сини кенг миқёсда ёритиш, Иккинчи жаҳон уру-
ши қатнашчилари ва фронт ортида фидокорона 
меҳнат қилган юртдошларимизнинг номларини 
абадийлаштириш, уларнинг беқиёс жасорати ва 
матонатини тарих саҳифаларига муҳрлаш, ёш ав-
лодни Ватанга муҳаббат ва садоқат руҳида тарби-
ялаш мақсадида Тошкент шаҳрида “Шон-шараф” 
давлат музейи, “Мангу жасорат” ва “Матонат 
мадҳияси” монументларини, тарихий-бадиий 
экспозицияларни ўз ичига олган “Ғалаба боғи” 
ёдгорлик мажмуаси барпо этилди.

“Ғалаба боғи” ёдгорлик мажмуасининг фаолия-
тини самарали ташкил этиш, унинг таркибидаги 
“Шон-шараф” давлат музейи фондини доимий 
равишда бойитиб бориш, ушбу йўналишда ил-
мий-тадқиқот ишларини олиб бориш ва келажак 
авлод учун архив ҳужжатлари ва ашёларни сақлаб 
қолиш, ёшларни юксак гуманизм ва ватанпарвар-
лик руҳида тарбиялаш тизимини янада такомил-
лаштириш мақсадида:

1. Ўзбекистон Республикаси Мудофаа вазирли-
ги, Маданият вазирлиги, Ўзбекистон Фанлар ака-
демияси ва Тошкент шаҳар ҳокимлигининг:

Мудофаа вазирлиги ҳузурида юридик шахс 
мақомига эга бўлган давлат муассасаси шаклида-
ги “Ғалаба боғи” ёдгорлик мажмуаси (ке йинги 
ўринларда — Мажмуа) фаолиятини Тошкент 
шаҳри, Олмазор тумани, Сағбон кўчаси манзили-
да ташкил этиш;

Мажмуа ҳудудида Мудофаа вазирлигининг 
Маънавият ва маърифат маркази, Ахборот ва 
 оммавий коммуникациялар департаменти, Ҳар-
бий оркестрлар хизмати, Қуролли Кучлар марка-
зий ашула ва рақс ансамблини бепул фойдала-
ниш ҳуқуқи асосида жойлаштириш;

Мажмуа ҳузурида юридик шахс мақомига эга 
бўлмаган “Ғалаба боғи” ёдгорлик мажмуасини 
ривожлантириш жамғармасини ташкил этиш 
тўғрисидаги таклифлари маъқуллансин.

2. Қуйидагилар Мажмуанинг асосий вазифа-
лари этиб белгилансин:

Иккинчи жаҳон уруши жангларида мардлик ва 
жасорат, фронт ортида матонат ҳамда инсонпар-
варлик намуналарини кўрсатган кўп миллатли 
 Ўзбекистон халқининг фашизм устидан  қозонилган 

буюк Ғалабани таъминлашга қўшган муносиб ҳис-
сасини илмий асосда ўрганиш, халқимиз ва жаҳон 
жамоатчилиги ўртасида кенг тарғиб этиш;

Иккинчи жаҳон уруши қатнашчилари ва фронт 
ортида фидокорона меҳнат қилган юртдошлари-
мизнинг номларини абадийлаштириш;

Ўзбекистон халқининг Иккинчи жаҳон уруши-
даги иштироки, фронт ортидаги меҳнат қаҳра-
монликлари, юртимизга эвакуация ва депортация 
қилинган турли миллат вакиллари, хусусан, бо-
лаларнинг бағрикенглик билан кутиб олиниши ва 
уларга ҳар томонлама амалий ёрдам кўрсатили-
ши сингари тарихий воқеаларни акс эттириш орқа-
ли ёш авлоднинг маънавий оламини юксалтириш 
ва кекса авлод билан ворисийлик туйғусини ку-
чайтириш, юксак гуманизм, она Ватанга муҳаббат 
ва садоқат руҳида тарбиялаш;

халқимизнинг тарихий хотира билан яшаб, 
ўтганлар хотирасини ёд этиши, уларга ҳурмат 
бажо келтириши, шунингдек, мазмунли дам оли-
ши билан боғлиқ маънавий-маърифий тадбирлар 
ҳамда республика ва халқаро миқёсда илмий- 
амалий конференциялар, семинарлар, маҳорат 
дарслари, ижодий кечалар, кўргазмалар ва бошқа 
тадбирларни ташкил этиш ва ўтказиш;

Иккинчи жаҳон уруши даврига оид хорижий му-
зей экспозициялари ва архивлари фондларини 
ўрганиш, Ўзбекис тон халқининг ғалабага қўшган 
улкан ҳиссасини илмий асослаш учун мақсадли, 
фундаментал ва амалий тадқиқотлар олиб бориш 
ҳамда уларни кенг жамоатчиликка тақдим этиш;

“Шон-шараф” давлат музейи фонд лари ва экс-
позицияларини Иккинчи жаҳон уруши билан боғ-
лиқ ҳужжатлар ва бошқа экспонатлар билан мун-
тазам бойитиб бориш;

Иккинчи жаҳон урушига оид музей ашёлари ва 
коллекцияларини сақлаш, янгиларини аниқлаш, 
тўплаш, улар ҳақидаги маълумотларни нашр-
га тайёрлаш, чоп этиш ва илмий истеъмолга 
 киритиш;

уруш даврида юртдошларимизнинг жанговар 
ва фронт ортидаги фидокорона хизматларини 
акс эттирадиган тарихий хотирани мустаҳкамлаш 
мақсадида таълим муассасалари билан ҳамкор-
ликда Мажмуада очиқ дарслар, маъруза ва се-
минар машғулотлари ўтказишни, талабаларнинг 
малакавий амалиёт ўташини ташкил этиш;

Мажмуада туристлар, тадқиқотчилар ва зи-
ёратчилар учун қулай шарт-шароитлар яратиш 
ва унинг туристик салоҳиятини ошириш юзасидан 

 зарур чора-тадбирларни амалга ошириш;
Мажмуа таркибидаги “Шон-шараф” давлат 

музейи экспозициясини такомиллаштиришда за-
монавий ахборот технологияларидан кенг фой-
даланиш, илмий-тадқиқотлар олиб бориш ҳамда 
ноанъанавий кўргазмалар яратиш бў йича халқаро 
ҳамкорликни йўлга қўйиш, ушбу йўналишдаги чет 
эл музейлари билан кўргазмалар ташкил этиш бо-
расида ўзаро манфаатли ҳамкорлик алоқаларини 
ўрнатиш;

аҳолига маданий-дам олиш хизматларини 
 кўрсатиш.

3. Ўзбекистон Республикаси Мудофаа вазир-
лиги Маънавият ва маърифат маркази, “Ғалаба 
боғи” ёдгорлик мажмуа си, Қуролли Кучлар давлат 
музейи, Қуролли Кучлар ашула ва рақс ансамбли 
ҳамда Мудофаа вазирлигининг Ҳарбий оркестр-
лар хизмати фаолиятини мувофиқлаштириш ва 
самарали бошқариш мақсадида Мудофаа вазир-
лиги қўшинларининг белгиланган чекланган уму-
мий сони доирасида Ўзбекистон Республикаси 
мудофаа вазирининг маданий ишлар бўйича 
маслаҳатчиси — “Ғалаба боғи” ёдгорлик маж-
муаси бошлиғи лавозими жорий этилсин.

4. Ўзбекистон Республикаси  Мудофаа вазирли-
ги ҳузуридаги “Ғалаба боғи” ёдгорлик мажмуа-
си фаолиятини ташкил этиш ва ривожланти-
риш бўйича “Йўл харитаси” 1-иловага мувофиқ 
тасдиқлансин.

5. Белгилансинки:
а) Мажмуани сақлаш Ўзбекистон  Республикаси 

Мудофаа вазирлигига ҳар йили ажратиладиган 
бюджет маблағлари, бюджетдан ташқари маб-
лағлар ҳамда қонун ҳужжатларида тақиқланмаган 
бошқа манбалар ҳисобига амалга оширилади;

б) “Ғалаба боғи” ёдгорлик мажмуасини ривож-
лантириш жамғармаси қуйидаги манбалар ҳисо-
бига шакллантирилади:

Мажмуага ва унинг объектларига кириш учун 
чипталар сотиш, унинг мулкини ижарага бериш, 
шартномага мувофиқ кўргазмалар ташкил этиш-
дан ва бошқа хизматлар кўрсатишдан тушган маб-
лағлар;

юридик ва жисмоний шахслар, шу жумладан, 
Ўзбекистон Республикаси норезидентлари томо-
нидан амалга оширилган ҳомийлик хайриялари;

қонун ҳужжатларида тақиқланмаган бошқа 
 манбалар;

“ҒАЛАБА БОҒИ” ЁДГОРЛИК 
МАЖМУАСИ ФАОЛИЯТИНИ ТАШКИЛ 

ЭТИШ ЧОРА-ТАДБИРЛАРИ ТЎҒРИСИДА

РЕСПУБЛИКА ОЗИҚ-ОВҚАТ 
САНОАТИНИ ЖАДАЛ 

РИВОЖЛАНТИРИШ ҲАМДА 
АҲОЛИНИ СИФАТЛИ ОЗИҚ-

ОВҚАТ МАҲСУЛОТЛАРИ 
БИЛАН ТЎЛАҚОНЛИ 

ТАЪМИНЛАШГА ДОИР ЧОРА-
ТАДБИРЛАР ТЎҒРИСИДА

Мамлакатимизда сўнгги йиллар-
да кўрилган чоралар натижасида 
қишлоқ хўжалиги маҳсулотларининг 
экспорти 2017 йилга нисбатан 2019 
йилда 2 бараварга кўпайишига, йи-
лига 10 миллион тоннадан ортиқ 
саб завот, 17 миллион тоннадан ор-
тиқ бошқа деҳқончилик маҳсулот-
лари ва 2,5 миллион тонна гўшт 
етиштиришга эришилди.

Шу билан бирга, етиштирилаётган 
қишлоқ хўжалиги маҳсулотларининг 
халқаро стандартлар ва хавфсизлик 
талабларига тўлиқ жавоб бермасли-
ги, озиқ-овқат ишлаб чиқарувчилар 
ва экспортёрлар орасида ўзаро му-
носабатлар тўғри йўлга қўйилмаган-
лиги мамлакатнинг экспорт салоҳи-
ятини ошириш ва янги бозорларни 
очишда тўсқинлик қилмоқда.

Мева-сабзавот, гўшт, сут ва бошқа 
қишлоқ хўжалиги озиқ-овқат маҳсу-
лотларини халқаро сифат стандарт-
лари асосида қайта ишлаш ҳажм-
ларини ошириш, ички ҳамда ташқи 
бозорларда рақобатбардош бўлган 
маҳаллий озиқ-овқат маҳсулотлари 
турларини ишлаб чиқаришни давлат 
томонидан қўллаб-қувватлаш тизи-
мини жорий этиш ҳамда аҳолини си-
фатли ва хавфсиз озиқ-овқат маҳсу-
лотлари билан таъминлашни янада 
яхшилаш  мақсадида:

1. Қишлоқ хўжалиги вазирлиги-
га қуйидаги қўшимча вазифалар 
юклатилсин:

мева-сабзавот, гўшт, сут ва бошқа 
қишлоқ хўжалиги озиқ-овқат маҳ-
сулотларини етиштирувчи (ишлаб 
чиқарувчи) корхоналар билан ушбу 
маҳсулотларни қайта ишловчи, тай-
ёрловчи ва реализация қилувчи кор-
хоналар ўртасида ўзаро манфаат-
ли муносабатлар учун шароитлар 
яратиш;

маҳаллий озиқ-овқат маҳсулот-
ларининг рақобатбардошлигини 
ошириш ва уларни диверсификация 
қилиш, ҳудудларнинг мавжуд та-
биий ва иқтисодий ресурслари-
дан унумли фойдаланиш асосида 
озиқ-овқат саноатини ривожлан-
тиришнинг стратегия ва моделла-
рини ишлаб чиқиш;

мева-сабзавот, гўшт, сут ва бош қа 
қишлоқ хўжалиги озиқ-овқат маҳсу-
лотларини қайта ишловчи тадбиркор-
лик субъектларини қўллаб-қувват-
лашнинг молиявий ва номолиявий 
чоралари — янги воситалар ва ах-
борот тизимларини яратиш, юқо-
ри самара берувчи йўналишларда 
лойиҳаларни амалга ошириш;

озиқ-овқат саноатининг ривожла-
нишига хусусий ва тўғридан-тўғри 
чет инвестициялар оқимининг 
таъсирини таҳлил қилиш, прог-
нозлаш ва бу борада тегишли 
таклифларни ишлаб чиқиш;

Ҳаким ЙЎЛДОШЕВ олган суратлар.

Ўзбекистон Республикаси Президентининг
Қ А Р О Р И

Ўзбекистон Республикаси Президентининг
Қ А Р О Р И

“ҒАЛАБА БОҒИ” ЁДГОРЛИК 
МАЖМУАСИ ФАОЛИЯТИНИ 

ТАШКИЛ ЭТИШ ЧОРА-
ТАДБИРЛАРИ ТЎҒРИСИДА

РЕСПУБЛИКА ОЗИҚ-ОВҚАТ САНОАТИНИ 
ЖАДАЛ РИВОЖЛАНТИРИШ ҲАМДА 
АҲОЛИНИ СИФАТЛИ ОЗИҚ-ОВҚАТ 

МАҲСУЛОТЛАРИ БИЛАН ТЎЛАҚОНЛИ 
ТАЪМИНЛАШГА ДОИР ЧОРА-ТАДБИРЛАР 

ТЎҒРИСИДА

в) Мажмуага ташриф буюриш учун бир марталик 
чипта нархи Ўзбекистон Республикаси Мудофаа ва-
зирлиги томонидан белгиланади.

6. Зарур ҳолларда Мажмуага, унинг фаолиятини 
ташкил этиш учун тегишли базавий лавозим маоши 
бўйича соатбай меҳнатга ҳақ тўлаш асосида бошқа 
мутахассисларни жалб этишга рухсат берилсин.

7. Ўзбекистон Республикаси Мудофаа вазир-
лиги манфаатдор вазирлик ва идоралар билан 
 биргаликда:

икки ой муддатда Мажмуа ҳудудида Мудофаа ва-
зирлигининг Маънавият ва маърифат маркази бино-
сини қуриш бўйича Вазирлар Маҳкамасига таклиф 
киритсин;

уч ой муддатда “Ғалаба боғи” ёдгорлик мажмуа-
сини ривожлантириш жамғармасининг маблағлари-
ни шакллантириш ва ундан фойдаланиш тартиби 
тўғрисидаги низомни ишлаб чиқсин ва белгиланган 
тартибда тасдиқлаш учун Вазирлар Маҳкамасига 
киритсин.

8. Белгилаб қўйилсинки:
Мажмуа фаолиятини ташкил этиш учун зарур 

штат бирликлари Ўзбекистон Республикаси Мудо-
фаа вазирлиги қўшинларининг белгиланган чеклан-
ган умумий сони доирасида ажратилади;

Мажмуа Ўзбекистон Республикасининг Давлат 
герби тасвири туширилган ва ўз номи давлат тили-
да ёзилган муҳр ва бланкаларга, мустақил балансга, 
банк ҳисобварақларига ҳамда хорижий валютадаги 
банк ҳисобварақларига эга бўлади;

Мажмуа бошлиғи Ўзбекистон Республикаси ма-
даният вазири билан келишилган ҳолда мудофаа 
вазири томонидан лавозимга тайинланади ва лаво-
зимдан озод этилади;

Мажмуа таркибидаги “Шон-шараф” давлат му-
зейи юридик шахс мақомига эга бўлган муассаса 
 ҳисобланади;

Ўзбекистон Республикаси Мудофаа вазирлиги 
“Ғалаба боғи” ёдгорлик мажмуаси ҳамда Ахборот ва 
оммавий коммуникациялар департаменти ўз мақо-
мига, ходимлар (ҳарбий хизматчилар) меҳнатига ҳақ 
тўлаш (пул таъминоти) шартларига кўра Мудофаа 
вазирлиги марказий аппаратининг бош бошқармаси-
га тенглаштирилади.

9. Ўзбекистон Республикаси Инновацион ривож-
ланиш вазирлиги Мажмуанинг 2021 йилдан илмий 
фаолиятга оид давлат дастурлари лойиҳаларини 
амалга оширувчи ташкилотлар реестрига кирити-
лишини ва илмий-тадқиқот ишларига давлат бу-
юртмаси талаб ларига мувофиқ танловлар асосида 
Мажмуа илмий лойиҳаларига белгиланган тартибда 
маблағлар ажратилишини таъминласин.

10. Ўзбекистон Республикаси Фанлар акаде-
мияси Қорақалпоғистон Республикаси Вазирлар 
Кенгаши, вилоятлар ва Тошкент шаҳри ҳокимлик-
лари, Ўзбекистон Республикаси Мудофаа вазир-
лиги, Ташқи ишлар вазирлиги, “Ўзархив” агентли-
ги ҳамда Ўзбекистон Миллий ахборот агентлиги 
билан биргаликда халқимизнинг Иккинчи жаҳон 
урушида қозонилган буюк Ғалабага қўшган муно-
сиб ҳиссасини чуқур ўрганиш ва тарғиб этиш бо-
расидаги янги маълумотларни, Мажмуада олиб 
борилаётган илмий-маърифий, оммавий-мада-
ний тадбирларни ўзида атрофлича акс эттира-
диган китоб-альбом тайёрлаб, ҳар йили 9 май 
— Хотира ва қадрлаш куни арафасида нашр 
этишни йўлга қўйсин.

11. Ўзбекистон халқининг Иккинчи жаҳон урушида 
эришилган буюк Ғалабага қўшган муносиб ҳиссаси 
ҳақидаги китоб-альбомни тайёрлаш ва нашр этиш 
бўйича ишчи гуруҳ таркиби 2-иловага мувофиқ тас-
диқлансин.

12. Ўзбекистон Республикаси Мудофаа вазирли-
ги, Олий ва ўрта махсус таълим вазирлиги, Давлат 
хавфсизлик хизмати, Ички ишлар вазирлиги, Фавқу-
лодда вазиятлар вазирлиги, Миллий гвардияси, 
 Давлат божхона қўмитаси:

Иккинчи жаҳон уруши қатнашчилари ва фронт орти 
фахрийларининг қаҳрамонлигига оид материаллар-
ни тўплаш ҳамда Мажмуа таркибидаги “Шон-шараф” 
давлат музейи фондида сақланаётган экспонатлар 
ва маълумотлар асосида илмий-тадқиқотлар олиб 
бориш ва Мажмуа фондини доимий равишда бойи-
тиш ишларини амалга оширсин;

Республика олий ва олий ҳарбий таълим муасса-
салари талабалари (курсантлари), магистрантлари 
ва докторантлари томонидан уруш йилларига оид 
илмий-тадқиқот ишлари олиб боришларини таш-
кил этсин, ушбу мақсадда “Ғалаба боғи” ёдгорлик 
мажмуа си объектларида алоҳида ўқув хоналари 
ажратсин;

Ўзбекистон Ёзувчилар уюшмаси, Фанлар ака-
демияси ва Ўзбекистон Республикаси Президенти 
 Администрацияси ҳузуридаги Ахборот ва оммавий 
коммуникациялар агентлиги билан ҳамкорликда мав-
зуга оид бадиий, илмий-оммабоп китобларни нашр 
этсин;

Иккинчи жаҳон урушида фашизм устидан қозо-
нилган ғалабада ўзбек халқининг муносиб ҳиссаси-
ни келгуси авлодлар хотирасида сақлаб қолиш учун 
режалаштирилган тадбирларни доимий равишда ўт-
казилишини таъминласин;

Мажмуа таркибидаги “Шон-шараф” давлат музе-
йида Ўзбекистон Республикаси Қуролли Кучлари 
таркибига кирувчи вазирликлар ва идораларнинг 
бурчак ларини яратиш бўйича ишларни ташкил 
 этсин.

13. Ўзбекистон Республикаси Мудофаа вазирли-
ги Мажмуа ички ҳудуди ва объектларининг қўриқла-
ниши ва ёнғин хавфсизлигини, Ички ишлар вазир-
лиги ва Миллий гвардия Мажмуага туташ бўлган 
ташқи ҳудудларнинг кеча-кундуз қўриқланишини 
 таъминласин.

14. Ўзбекистон Республикаси Ташқи ишлар вазир-
лиги Мажмуанинг мурожаатига асосан хорижий дав-
латлар ва халқаро ташкилотлар билан илмий ҳам-
корлик ўрнатиш ва ривожлантиришда амалий ёрдам 
кўрсатсин.

15. Ўзбекистон Республикаси Ахборот техноло-
гиялари ва коммуникацияларини ривожлантириш 
вазирлиги Мажмуанинг мурожаатига асосан унинг 
белгиланган тартибда телекоммуникация ва юқори 
Интернет жаҳон ахборот тармоғига уланишини таъ-
минласин.

16. Ўзбекистон Республикаси Мудофаа вазирлиги 
икки ой муддатда:

а) Маданият вазирлиги, Ахборот технологиялари 
ва коммуникацияларини ривожлантириш вазирлиги, 
Туризмни ривожлантириш давлат қўмитаси билан 
биргаликда:

Мажмуага кириш чипталарининг онлайн савдо-
сини ташкил этиш;

хорижий тилларда онлайн гид ва онлайн экс-
курсия ўтказиш тизимини жорий этиш;

“Шон-шараф” давлат музейининг замонавий сай-
тини яратиш ҳамда унда “3D” ва “360о” форма-
тидаги фотоальбомни шакллантириш ва жой-
лаштириш чораларини кўрсин.

б) Савдо-саноат палатаси ва “Ҳунарманд” уюш-
маси билан биргаликда “Ғалаба боғи” ёдгорлик маж-
муаси ва “Шон-шараф” давлат музейи ҳудудида 
миллий эсдалик совғалари маҳсулотлари ҳамда му-
зейда сақланаётган ашёлар нусхаларининг савдоси-
ни ташкил қилсин.

17. Белгилансинки, Мажмуа ҳудудида эсдалик 
совғалари маҳсулотлари савдоси билан шуғулла-
нувчи ҳунармандлар фақат ўзлари ишлаб чиқарган 
маҳсулотларни сотади ва “Халқ амалий санъати 
усталарининг миллий каталоги”га киритилади.

18. Тошкент шаҳар ҳокимлиги 2020 йил 1 октябрга 
қадар Мажмуани белгиланган тартибда қабул қилиб, 
тегишли кадастр ҳужжатларини расмийлаштирсин 
ва уни барча мол-мулки билан оператив бошқариш 
ҳуқуқи асосида Ўзбекистон Республикаси Мудофаа 
вазирлигига текин фойдаланиш ҳуқуқи асосида 
 топширсин.

19. Ўзбекистон Республикаси Мудофаа  вазирлиги:
бир ой муддатда Бандлик ва меҳнат муносабат-

лари вазирлиги ва Маданият вазирлиги билан ҳам-
корликда Мажмуани юқори малакали кадрлар билан 
таъминласин;

Туризмни ривожлантириш давлат қўмитаси, 
 Маданият вазирлиги ва Тошкент шаҳар ҳоким-
лиги билан биргаликда Мажмуага ички ва ташқи 
 сайёҳларни кенг жалб этиш чораларини кўрсин.

Олий ва ўрта махсус таълим вазирлиги,  Маданият 
вазирлиги, Халқ таълими вазирлиги, Республика 
Маънавият ва маърифат маркази, Ўзбекистон Ёзув-
чилар уюшмаси, “Ўзбеккино” миллий агентлиги би-
лан ҳамкорликда Мажмуада ўтказиладиган маданий 
ва маърифий тадбирларга таниқли ёзувчилар, шоир-
лар, ижод мактаблари ўқувчилари, шонли тарихимиз 
ва маданиятимиз бўйича мутахассисларни, ҳарбий 
ансамбль ва оркестрлар ҳамда бошқа мусиқа ва 
санъат вакилларини кенг жалб қилиб борсин.

20. Ўзбекистон Республикаси Мудофаа вазирли-
ги, Ички ишлар вазирлиги, Фавқулодда вазиятлар 
вазирлиги, Давлат хавфсизлик хизмати, Миллий 
гвардияси, Давлат божхона қўмитаси, Олий ва ўрта 
махсус таълим вазирлиги, Халқ таълими вазирлиги, 
Мактабгача таълим вазирлиги, Ёшлар ишлари агент-
лиги, Республика Маънавият ва маърифат маркази 
Мажмуага тегишли таълим муассасалари таълим 
олувчиларини кенг жалб қилган ҳолда Иккинчи жаҳон 
уруши йиллари тарихи ва ватанпарварлик мавзула-
рида доимий равишда машғулотлар ўтказилишини 
ташкил этсин.

21. Ўзбекистон Республикаси Президентининг 
2018 йил 14 майдаги “Ўзбекистон Республикаси 
 Қуролли Кучлари ҳарбийлари ва уларнинг оила аъ-
золарини ижтимоий қўллаб-қувватлашга оид қўшим-
ча чора-тадбирлар тўғрисида”ги ПҚ-3726-сон қарори 
2-бандининг “б” кичик бандидаги “жойлар Ўзбекис-
тон Республикаси Вазирлар Маҳкамаси ҳузуридаги 
Давлат тест маркази томонидан ўтказиладиган тест 
синовлари” сўзлари “ўринлар олий таълим муасса-
саларига ўқишга кириш имтиҳонлари” сўзлари билан 
алмаштирилсин.

22. Ўзбекистон Республикаси Мудофаа вазирлиги 
уч ой муддатда манфаатдор вазирликлар ва идора-
лар билан биргаликда қонун ҳужжатларига ушбу қа-
рордан келиб чиқадиган ўзгартириш ва қўшимчалар 
тўғрисида Вазирлар Маҳкамасига таклиф киритсин.

23. Мазкур қарорнинг ижросини назорат қи-
лиш Ўзбекистон Республикасининг Бош вазири 
 А.Н.Арипов, Ўзбекистон Республикаси Президенти-
нинг маслаҳатчиси — Спичрайтери  Х.М.Султонов 
ва Ўзбекистон Республикаси Президенти ҳузурида-
ги Хавфсизлик кенгаши котиби В.В.Махмудов зим-
масига юклансин.

Ўзбекистон Республикаси
   Президенти      Ш. МИРЗИЁЕВ
Тошкент шаҳри, 
2020 йил 9 сентябрь

Ўзбекистон Республикаси
   Президенти       Ш. МИРЗИЁЕВ
Тошкент шаҳри, 
2020 йил 9 сентябрь

замонавий савдо ва логистика марказларини таш-
кил этиш, маҳаллий озиқ-овқат маҳсулотларини 
жаҳон бозорларида илгари суриш, уларнинг рақо-
батбардошлигини ошириш, экспорт салоҳиятини 
кенгайтириш ҳамда импорт ҳажмини камайтириш 
чораларини кўриш.

2. Мазкур қарорга асосан юклатилаётган қўшимча ва-
зифаларни самарали амалга ошириш учун Қишлоқ хўжа-
лиги вазирлиги марказий аппарати тузилмасида:

Қишлоқ хўжалиги маҳсулотларини қайта ишлаш ва 
инфратузилмани ривожлантириш бошқармаси негизида 
бош қарув ходимларининг чекланган сони 12 та штат бир-
лигидан иборат Озиқ-овқат саноатини ривожлантириш 
бош бошқармаси ташкил этилсин;

вазир ўринбосари — Озиқ-овқат саноатини ривож-
лантириш бош бошқармаси бошлиғи лавозими жорий 
 қилинсин.

Бунда, Озиқ-овқат саноатини ривожлантириш бош 
бошқармасининг 8 та штат бирлиги қўшимча штат бир-
ликларини киритиш ҳисобига шакллантирилади.

3. Қишлоқ хўжалиги вазирлиги, Молия вазирлиги, Иқти-
содий тараққиёт ва камбағалликни қисқартириш вазир-
лигининг Алкоголь ва тамаки бозорини тартибга солиш 
ҳамда виночиликни ривожлантириш агентлигининг Вино-
чиликни ривожлантириш жамғармаси ҳисобидан 20 мил-
лиард сўм миқдоридаги маблағларни Қишлоқ хўжали-
ги вазирлигининг Қишлоқ хўжалигини ривожлантириш ва 
озиқ-овқат таъминоти жамғармаси (кейинги ўринларда 
— Жамғарма)га ўтказиб бериш тўғрисидаги таклифи 
маъқуллансин.

4. Қуйидагилар Жамғарма маблағларини сарфлашнинг 
қўшимча йўналишлари этиб белгилансин:

озиқ-овқат маҳсулотларини ишлаб чиқариш бўйича 
янги ташкил этилаётган истиқболли лойиҳаларнинг 
техник-иқтисодий асосланишини тайёрлаш билан 
боғлиқ харажатларнинг 50 фоизини, лекин ҳар бир 
лойиҳа учун 100 миллион сўмдан кўп бўлмаган миқдорда 
қоплаш;

озиқ-овқат маҳсулотларини ишлаб чиқариш бўйича 
янги ташкил этилаётган истиқболли лойиҳаларнинг 
инфратузилмасини таъминлаш билан боғлиқ хара-
жатларнинг 50 фоизини, лекин ҳар бир лойиҳа учун 100 
миллион сўмдан кўп бўлмаган миқдорда қоплаш;

озиқ-овқат маҳсулотларини етиштириш ва уларни чуқур 
қайта ишлаш соҳасига хорижий экспертларни жалб қи-
лиш билан боғлиқ харажатларнинг 50 фоизини, лекин 
ҳар бир лойиҳа учун 50 миллион сўмдан кўп бўлмаган 
миқдорда қоплаш.

Қишлоқ хўжалиги вазирлиги Молия вазирлиги, Иқтисо-
дий тараққиёт ва камбағалликни қисқартириш вазирлиги 
билан биргаликда бир ой муддатда мазкур бандда назар-
да тутилган қўллаб-қувватлаш чораларини тақдим этиш 
тартиби бўйича таклифларни Вазирлар Маҳкамасига ки-
ритсин.

5. Иқтисодий тараққиёт ва камбағалликни қисқартириш 
вазирлиги, Молия вазирлиги, Давлат активларини бошқа-
риш агентлиги ва “Ўзбекозиқовқатхолдинг” ХКнинг:

“Ўзбекозиқовқатхолдинг” ХКни тугатиш;
“Ўзбекозиқовқатхолдинг” ХК Озиқ-овқат саноати кор-

хоналарини ривожлантириш, реконструкция қилиш 
ва модернизациялаш жамғармасининг тугатиш якун-
ларига кўра қолдиқ маблағларини Жамғармага ўтка-
зиш тўғрисидаги таклифларига розилик берилсин.

6. “Ўзбекозиқовқатхолдинг” ХКни тугатиш ко мис-
сия си 1-иловага мувофиқ таркибда тузилсин.

7. Молия вазирлиги сут маҳсулотларини қайта ишлаш 
қувватларини ташкил этиш учун Ҳукумат кафолати ости-
да жалб этилган халқаро молия институтлари ва хорижий 
банклар олдидаги тугатилаётган “Ўзбекозиқовқатхолдинг” 
ХКнинг қарз маблағларини график бўйича тўлаб борили-
шини таъминласин.

8. Инвестициялар ва ташқи савдо вазирлиги, Қишлоқ 
хўжалиги вазирлиги тижорат банклари билан биргаликда:

озиқ-овқат маҳсулотларини етиштириш, қайта ишлаш 
ва экспорт қилиш тизимини молиявий қўллаб-қувватлаш 
учун халқаро молия институтлари маблағларининг кенг 
жалб қилинишини;

халқаро молия институтларининг жалб қилинган маб-
лағлари Қорақалпоғистон Республикаси ва вилоятлар 
кесимида маҳсулот етиштирувчилар, қайта ишловчи ва 
экспорт қилувчи ташкилотларга манзилли етиб боришини 
таъминласин.

9. Иқтисодий тараққиёт ва камбағалликни қисқарти-
риш вазирлиги, Олий ва ўрта махсус таълим вазирлиги 
Қишлоқ хўжалиги вазирлиги ҳамда бошқа манфаатдор 
вазирлик ва идораларнинг кадрларга бўлган эҳтиёжлари 
асосида 2021/2022 ўқув йилидан бошлаб республика 
олий таълим муассасаларининг “5321000-Озиқ-овқат 
технологияси (маҳсулотлар турлари бўйича)” ҳамда 
“5410500-Қишлоқ хўжалик маҳсулотларини сақлаш ва 
дастлабки ишлаш технологияси (маҳсулотлар турла-
ри бўйича)” таълим йўналишлари бўйича бакалавриат-
нинг кундузги ва сиртқи таълим шаклларига ўқишга қабул 
қилишнинг давлат буюртмаси параметрларини босқич-
ма-босқич ошириб бориш чораларини кўрсин.

Қишлоқ хўжалиги вазирлиги:
бир ой муддатда тегишли таълим йўналишлари (му-

тахассисликлар)да соҳа бўйича таҳсил олаётган талаба-
ларнинг амалиётларини ўташ объектлари — иш берувчи 
ташкилотлар тўғрисидаги маълумотлар базасини шакл-
лантирсин;

Олий ва ўрта махсус таълим вазирлиги билан бирга-
ликда 2020 йил 1 декабрга қадар озиқ-овқат технология-
лари соҳасида замонавий техника ва технологияларни 
жорий этган етакчи корхона, ташкилотлар ва муассаса-
лар билан талабаларнинг амалиётларини ўташ юзасидан 
ўзаро ҳамкорлик ўрнатиш тўғрисида тегишли чора-тад-
бирларни амалга оширсин.

10. Ушбу қарорда белгиланган чора-тадбирларнинг са-
марали ва ўз вақтида амалга оширилишини таъминлаш 
мақсадида:

а) Бош вазир ўринбосари Ў.Барноев:
бир ҳафта муддатда қишлоқ хўжалиги вазири ўрин-

босари — Озиқ-овқат саноатини ривожлантириш бош 
бош қармаси бошлиғи лавозимига юкланган вазифаларни 
профессионал даражада бажаришга қодир бўлган, зарур 
назарий билим ва амалий кўникмаларга эга юқори мала-
кали номзод бўйича Ўзбекистон Республикаси Президен-
ти Администрациясига таклиф киритсин;

бир ой муддатда ҳудудларнинг мавжуд табиий ва 
иқтисодий ресурсларини ҳисобга олган ҳолда қишлоқ 
хўжалиги маҳсулотларини етиштириш ва уларни қайта 
ишлаш бўйича туманларнинг диверсификацияланишини 
 таъминласин;

б) Қишлоқ хўжалиги вазирлиги (Ходжаев):
бир ой муддатда Озиқ-овқат саноатини ривожлан-

тириш бош бошқармаси фаолиятини йўлга қўйиш бўйи-
ча Ҳукумат қарори лойиҳасини Вазирлар Маҳкамасига 
 киритсин;

бир ой муддатда Озиқ-овқат саноатини ривожланти-
риш бош бошқармасини танлов асосида зарур назарий 
билим ва амалий кўникмаларга эга замонавий менеж-
мент ва маркетинг усулларини эгаллаган юқори малака-
ли кадрлар билан тўлдирсин;

икки ой муддатда қонун ҳужжатларига ушбу қарордан 
келиб чиқадиган ўзгартириш ва қўшимчалар тўғрисидаги 
таклифларни Вазирлар Маҳкамасига киритсин;

Иқтисодий тараққиёт ва камбағалликни қисқартириш 
вазирлиги (Норқулов) ҳамда Давлат божхона қўмитаси 
(Азимов) билан биргаликда уч ой муддатда озиқ-овқат 
саноатида импорт қилинаётган товарлар тури, таснифи, 
миқдори, нархи ҳамда ушбу маҳсулотларни ишлаб чиқа-
раётган маҳаллий корхоналар бўйича доимий янгиланиб 
борадиган маълумотлар базасини яратсин ва уни ўзининг 
расмий веб-сайтида жойлаштирсин;

в) Қишлоқ хўжалиги вазирлиги (Ходжаев) Иқтисодий 
тараққиёт ва камбағалликни қисқартириш вазирлиги 
(Норқулов) ҳамда Молия вазирлиги (Ишметов) билан 
биргаликда:

уч ой муддатда илғор хорижий тажрибани ўрган-
ган ҳолда қишлоқ хўжалиги озиқ-овқат маҳсулотлари-
ни ишлаб чиқариш, қайта ишлаш ва реализация қилиш, 
савдо-логистика ҳамда сақлаш марказларини ташкил 
этишни қўллаб-қувватлаш механизмларини янада та-
комиллаштириш бўйича таклифларни ишлаб чиқсин ва 
 Вазирлар Маҳкамасига киритсин;

2021 йил 1 январга қадар республикада қишлоқ хў-
жалиги озиқ-овқат маҳсулотларига мавжуд ички талаб-
ни ҳисобга олган ҳолда 2021-2023 йилларга мўлжал-
ланган саноатбоп қишлоқ хўжалиги маҳсулотлари 
етиштиришни кенгайтириш дастурини ишлаб чиқсин 
ва  тасдиқласин;

2021 йил 1 мартга қадар мева-сабзавот, гўшт, сут ва 
бошқа қишлоқ хўжалиги озиқ-овқат маҳсулотларини қай-
та ишлашни жадал ривожлантириш дастури ишлаб чиқи-
лиши ва тасдиқланишини таъминласин;

г) Бош вазир ўринбосари С.Умурзоқов қишлоқ хўжа-
лиги маҳсулотларини қайта ишлаш ва уларнинг экспорт 
ҳажмларини ошириш мақсадида халқаро молия инсти-
тутлари маблағларини жалб қилиш чораларини кўрсин;

д) Қорақалпоғистон Республикаси Вазирлар Кенгаши, 
вилоятлар ва туман (шаҳар) ҳокимликлари бир ой муд-
датда ҳудудларнинг мавжуд табиий ва иқтисодий ресурс-
ларини ҳисобга олган ҳолда озиқ-овқат маҳсулотларини 
етиштириш ва уларни қайта ишлаш бўйича инвестицион 
лойиҳалар ташаббускорларини аниқласин ва лойиҳалар-
ни ишга тушириш учун доимий амалий ёрдам кўрсатиб 
борсин;

е) Ўзбекистон Республикаси Президенти Администра-
цияси ҳузуридаги Ахборот ва оммавий коммуникация-
лар агентлиги (Ходжаев) Ўзбекистон Миллий ахборот 
агентлиги, Ўзбекистон Миллий телерадиокомпанияси ва 
“Дунё” ахборот агентлиги билан биргаликда оммавий ах-
борот воситаларида тадбиркорлик субъектларини жалб 
қилган ҳолда қарорда белгиланган тадбирларни аҳоли 
орасида кенг ёритиш чораларини кўрсин.

11. Ўзбекистон Республикаси  Президентининг 2019 
йил 17 апрелдаги “Ўзбекистон Республикаси  Қишлоқ хў-
жалиги вазирлиги фаолиятини такомиллаштириш тўғри-
сида”ги ПҚ-4292-сон қарорига 2-иловага мувофиқ ўзгар-
тиришлар киритилсин.

12. Ўзбекистон Республикаси  Президентининг 2016 
йил 18 февралдаги “Республика озиқ-овқат саноатини 
бошқаришни ташкил этишни янада такомиллаштириш 
чора-тадбирлари тўғрисида”ги ПҚ-2492-сон қарори ўз ку-
чини йўқотган деб ҳисоблансин.

13. Ушбу қарорнинг ижросини назорат қилиш 
 Ўзбекистон Республикасининг Бош вазири  А.Н.Арипов ва 
 Ўзбекистон Республикаси  Президенти Администрацияси 
раҳбари  З.Ш.Низомиддинов зиммасига юклансин.

Ўзбекистон Республикаси Мудофаа вазирлиги “Ғалаба боғи” ёдгорлик мажмуаси ҳамда Ахборот ва 
оммавий коммуникациялар департаменти ўз мақомига, ходимлар (ҳарбий хизматчилар) меҳнатига 

ҳақ тўлаш (пул таъминоти) шартларига кўра Мудофаа вазирлиги марказий аппаратининг 
бош бошқармасига тенглаштирилади.

Ўзбекистон Республикаси Президентининг
Қ А Р О Р И

Қарор ва ижро

Олой тоғ тизмалари бўйлаб 
ястаниб кетган кўҳна Сўхда 
бошланган ҳаётбахш ислоҳотлар 
кундан кунга бардавом бўлиб 
боряпти. Бу бежиз эмас. 
Чегарадош ҳудудда йиллар 
давомида йиғилиб қолган 
муаммолар Президентимизнинг 
2020 йил 8 августда қабул 
қилинган “2020-2021 йилларда 
Фарғона вилоятининг Сўх 
туманида комплекс ижтимоий-
иқтисодий ривожлантириш 
тўғрисида”ги қарори асосида 
босқичма-босқич ҳал этиляпти. 
Иш ўринлари яратиш, ичимлик 
сув, электр таъминоти 
яхшиланяпти, кўчаларга асфальт 
ва бетон қопламалар ётқизиш 
ишлари давом этмоқда. 

ЎЗГАРАЁТГАН СЎХ:

ОРЗУ−УМИДЛАР 
       РЎЁБГА ЧИ+ЯПТИ

Расулжон КАМОЛОВ,
журналист

Шуҳрат ЮСУПОВ,
Мудофаа вазирлигининг 
маънавият ва маърифат 
маркази бошлиғи:

Убайдулла ОЛТИНОВ, 
Мудофаа вазирлигининг 
маънавият ва 
маърифат маркази бош 
мутахассиси:

Тоғ ҳудудидаги бўш турган ер майдон-
ларига сув чиқариш орқали янги ерларни 
ўзлаштириш, деҳқончилик, боғдорчиликни 
янада ривож лантириш истиқболлари белги-
ланмоқда. Шу мақсадда Қайроқ массивида 
бошланган янги кўтарма сув насоси тармоғини 
ишга тушириш ишларига алоҳида эътибор қа-
ратилган. Чунки бу лойиҳа эрта баҳорда янги 
ерларни ўзлаштириш, экинларни сув билан 
таъминлаш имкония тини оширади. “Қайроқ” 
насос станция сидаги қуриш ишлари массивда-
ги 1 448 гектар яйлов майдонларини ўзлашти-
ришда қўл келади. Айни кунда ўзлаштирила-
ётган 50 гектар майдонда бодомзор, пистазор 
ва ёнғоқзор ташкил этиш ишлари бошланди. 

— Тадбиркорликни қўллаб-қувватлаш, янги 
ташаббуслар ни  ҳаётга жорий қилиш бугунги 
куннинг муҳим амаллари ҳисобланади, — дей-
ди туман ҳокими Саидбаҳром Саидмусаев. 
—Ҳозирга қадар тадбиркорларнинг 140 та 

Сўхликлар уста миришкор. Тоғ шароитида 
баъзи ҳудудларда сув танқислиги сезилса-да, ер 
билан тиллашишнинг ҳадисини олишган. Сархил, 
табиий тоза, харидоргир мева-саб завотларни 
ўзларидан орттириб, ички ва ташқи бозорда со-
тишади. Қарорга кўра, шу мақсадда туманда 
саноат, хизматлар ва қиш лоқ хўжалигини ривож-
лантириш бўйича 95 та лойиҳа амалга ошири-
лади. Бунинг ҳисобига 5 мингта янги иш ўрни 
 яратилади. 

Туманда қишлоқ хўжалигида фойдаланилма-
ётган майдонларни истиқболли лойиҳалар дои-
расида ўзлаштириш ҳисобига ҳам кўплаб оила-
лар даромад манбаига эга бўлади. 

— Малбуд қишлоғи ҳудудидаги шундай тои-
фага кирувчи ерларга суғориш насоси ўрнатиш, 
томчилаб суғоришни йўлга қўйиш, интенсив 
боғлар барпо этиш, иссиқхоналар қуриш кўзда 
тутилган, —дейди Сўх тумани маҳалла ва ои-
лани қўллаб-қувватлаш бўлими бошлиғи Фаз-
лиддин Додакаримов. — Асосий мақсад аҳоли 
банд лигини таъминлаш, уларни камбағаллик-
дан чиқаришдан иборатдир. Амалий саъй-ҳа-
ракатлар самараси ўлароқ, ҳозиргача ўзлашти-
рилган ерлар ишсиз ва эҳтиёжманд 71 нафар 

Сўх туманидаги “Сариканда” ва “Гулис тон” 
маҳалла фуқаролар йиғинида оилавий нодав-
лат мактабгача таълим муассасалари фойда-
ланишга топширилди. Бу ерда болажонлар 
учун барча шарт-шароит яратиб берилган. 
Якка тартибдаги тадбиркор Ҳамида Султоно-
ванинг айтишича, “Зулфира” номли оилавий 
боғчада 25 нафар болажон таълим-тарбия 
олади.

Туманда йил якунига қадар яна 10 та янги 
оилавий мактабгача таълим муассасаси очи-
лади. Натижада юзлаб янги иш ўринлари 
яратилади. “Шарқобод” маҳалла фуқаролар 
йиғинидаги 14-давлат мактабгача таълим 

ИСТИҚБОЛЛИ ЛОЙИҲАЛАР

БОЛАЖОНЛАР ҚУВОНЧИ

фуқарога дала томорқаси учун 20 сотихдан 
ажратиб берилди.

Биргина “Агробанк”нинг Сўх филиали томони-
дан жорий йилнинг ўтган даврида чорвачиликни 
ривожлантириш истагидаги 146 нафар фуқарога 
2 817 миллион сўм, тикувчилик учун 175 нафар 
фуқарога 1 миллиард сўм, ихчам иссиқхоналар 
ташкил этишга 334 миллион сўм кредит берилди. 
Натижада туманда 443 янги иш ўрни яратилди.

муассасасида реконструкция, 11 та болалар 
боғчасида бўш турган хоналарни замонавий 
мезонлар асосида таъмирлаш  ишлари олиб 
борилмоқда. 

Шунингдек, бу ерда 90 ўринли, “Сариканда” 
маҳалласида 60 ўринли янги мактабгача таъ-
лим муассасаси ҳам бунёд этилади. Бу туман-
даги боғчаларга болалар қамровини йил якуни-
га қадар 53 фоиз оширади.

Сирасини айтганда, бугун олис Сўхда бўл-
ган киши ана шундай улкан ўзгариш, бунёд-
корликлар билан ҳамоҳанг яшаётган сўхлик-
лар қувонч ва шодликларига бевосита гувоҳ 
бўлади.

 лойиҳасини молиявий қўллаб-қувватлаш мақ-
садида имтиёзли кредитлар ажратилди.  Бу 
янги иш ўринлари яратиш орқали аҳоли банд-
лиги таъминлаш, ҳудудда саноат маҳсулотла-
ри ишлаб чиқариш имкониятини беради. Чунки 
иш билан банд одамнинг ҳаётга  муносабати  
ўзгача бўлади, яшашга иштиёқи ошади, орзу 
ва умидлари рўёби учун меҳнат қилади, изла-
нади. 

Бу йўналишда иш бошламоқчи бўлган та-
шаббускорларга қатор имтиёз ва имконият-
лар берилди. Жумладан, солиқ имтиёзининг 
татбиқ қилиниши натижасида жорий йилда 2 
миллиард 300 миллион сўм маблағлар туман 
аҳолиси ихтиёрига қолдирилмоқда. Айни кез-
да 400 дан ортиқ кичик бизнес субъекти ҳам 
ана шундай имкониятларга эга бўлди. 

Дарҳақиқат, амалий ислоҳотлар жараё-
нида қисқа фурсатда Чашма булоғи сувини 
қадоқлаш  тармоғи ишга тушди, тоғ табиий 
иқлим шароитга хос бўлган гулмоҳи (форель) 
балиғи етиштириш йўлга қўйилди. Аҳоли 
узоғини яқин, оғирини енгил қилиш мақсади-
да самолёт ва вертолётлар учун учиш-қўниш 
майдончаси тайёр ҳолатга келтирилмоқда. 

“Агробанк”нинг Сўх филиали 
томонидан жорий йилнинг 
ўтган даврида чорвачиликни 
ривожлантириш истагидаги 
146 нафар фуқарога 2 817 
миллион сўм, тикувчилик 
учун 175 нафар фуқарога 
1 миллиард сўм, ихчам 
иссиқхоналар ташкил этишга 
334 миллион сўм кредит 
берилди. Натижада туманда 
443 янги иш ўрни яратилди.

Интервью

— Биринчи навбатда озиқ-овқат 
саноатидаги корхоналарнинг сони-
ни кўпайиши, янги иш ўринлари, 
соҳада янги сифатли маҳсулот 
яратилишига, янгиликлар, янги 
технологиялар кириб келишига 
олиб келади. Яъни янги иш бошла-
ган тадбиркорларни рағбатланти-
риш натижасида улар ўз олдила-
рига қўйган мақсадларига тезроқ 

эришиши, ишлаб чиқаришни кен-
гайтириш, маҳсулот хилма-хил-
лиги (ассортимент) ва иқтисодий 
кўрсаткичларнинг ошишига  олиб 
келади. 

Ҳужжатга биноан, Инвестиция-
лар ва ташқи савдо вазирлиги ҳамда 
Қишлоқ хўжалиги вазирлигига ти-
жорат банклари билан биргаликда 
озиқ-овқат маҳсулотларини етишти-
риш, қайта ишлаш ҳамда экспорт 
қилиш тизимини молиявий қўл-
лаб-қувватлаш учун халқаро молия 
институтлари маблағларини кенг 
жалб қилиниши ҳамда бу маблағлар-
нинг Қорақалпоғистон Республикаси 
ва вилоятлар кесимида маҳсулот 
етиштирувчи, қайта ишловчи ҳамда 
экспорт қилувчи ташкилотларга ман-
зилли етиб боришини таъминлаш 
вазифаси юклатилди. 

Мамлакатимизда кейинги йилларда бу йўна-
лишда амалга оширилаётган тизимли ишлар 
натижасида 2019 йилда  қишлоқ хўжалиги маҳ-
сулотлари экспорти 2017 йилга нисбатан икки 
баробарга кўпайди. Яъни йилига 10 миллион тон-
надан зиёд сабзавот, 17 миллион тоннадан ортиқ 
бошқа деҳқончилик ва 2,5 миллион тонна гўшт 

Жасорат ҳеч қачон унутилмайди. Иккинчи жаҳон 
урушида мардлик ва жасорат кўрсатган, фронт ор-
тида матонат ҳамда инсонпарварлик намуналари-
ни намоён этган кўп миллатли Ўзбекистон халқи-
нинг фашизм устидан қозонилган буюк Ғалабага 
қўшган муносиб ҳиссаси шу қадар улканки, бу бун-
дан кейинги неча-неча авлодлар учун жасурлик ва 
бағрикенглик намунаси бўлиб хизмат қилади. 

Бунда мардонавор халқнинг хизматларини 
кенг миқёсда ёритиш, Иккинчи жаҳон уруши қат-
нашчилари ва фронт ортида фидокорона меҳнат 
қилган юртдошларимизнинг номларини абадий-
лаштириш, уларнинг беқиёс жасорати ва матона-
тини тарих саҳифаларига муҳрлаш катта аҳамият 
касб этади. Шу эзгу мақсадларни кўзлаб, Тошкент 
шаҳрида “Шон-шараф” давлат музейи, “Мангу 
жасорат” ва “Матонат мадҳияси” монументлари, 

Жаҳон миқёсида глобал пандемияга қарши кескин кураш кетаётган шу 
кунларда тиббий-ижтимоий чора-тадбирлар билан бир қаторда озиқ-
овқат танқислигининг олдини олиш ва хавфсизлигини  таъминлаш, 
халқаро стандартларга жавоб берадиган сифатли, тўйимли, экологик тоза 
маҳсулотлар етиштириш долзарб вазифага айланмоқда.

маҳсулотлари етиштирилди. 
Ўзбекистон озиқ-овқат хавфсизлиги кўрсат-

кичлари бўйича 2019 йилда 2018 йилдагига 
нисбатан 9 поғонага юқорилаб, дунёда 71- ўринни 
эгаллади. 

Шу  билан бирга, глобал озиқ-овқат етишмов-
чилиги юзага келаётган бугунги шароитда қишлоқ 

тарихий-бадиий экспозицияларни ўз ичига олган 
“Ғалаба боғи” ёдгорлик мажмуаси барпо этилди.

“Ғалаба боғи” ёдгорлик мажмуасининг фа-
олиятини самарали ташкил этиш мақсадида 
 Президентимизнинг “Ғалаба боғи” ёдгорлик маж-
муаси фаолиятини ташкил этиш чора-тадбирлари 
тўғрисида”ги қарори қабул қилинди. Унда мажмуа 

хўжалиги ва озиқ-овқат саноатини янада риво-
жлантириш тобора долзарб  аҳамият касб эт-
моқда.

Президентимизнинг “Республика озиқ-овқат 
саноатини жадал ривожлантириш ҳамда аҳолини 
сифатли озиқ-овқат маҳсулотлари билан тўлақон-
ли таъминлашга доир чора-тадбирлар тўғриси-
да”ги қарори бу йўналишдаги ислоҳотларни янада 
чуқурлаштиришда муҳим ҳуқуқий асос бўлди.

Қишлоқ хўжалиги вазирлиги  мутасаддилари ва 
соҳа мутахассисларининг интервьюсида мазкур 
қарорда кўзда тутилган муҳим вазифалар ва улар-
ни ҳаётга татбиқ этиш борасида амалга оширила-
диган чора-тадбирлар хусусида сўз юритилади.

таркибидаги “Шон-шараф” давлат музейи фонди-
ни доимий равишда бойитиш, ушбу йўналишда 
илмий-тадқиқот ишларини олиб бориш ва келажак 
авлод учун архив ҳужжатлари ва ашёларни сақлаб 
қолиш, ёшларни юксак гуманизм ва ватанпарвар-
лик руҳида тарбиялаш тизимини янада такомил-
лаштириш каби ислоҳотлар ўз аксини топди. 

— Мазкур қарорнинг қабул қили-
ниши озиқ-овқат саноатини ривож-
лантириш, бу тармоқда қўшимча 
қиймат занжирини яратишда муҳим 
аҳамиятга эга. Шу билан бирга,  
республикамизда ушбу йўналишда 
олиб борилаётган чора-тадбирлар 
самарадорлигини янада оширишга 

— Ушбу қарорнинг қабул 
қилиниши Қишлоқ хўжали-
ги вазирлигининг қўшимча 
қиймат занжирини яратишга 
ўтиши борасида ҳал қилувчи 
омил саналади. Авваллари 

— Маҳсулотни қайта ишла-
масдан сотиш, асосан, ривожлан-
маган давлатларга хос. Ривожлан-
ган мамлакатлар эса маҳсулотни 
қайта ишлаш орқали унинг қўшил-
ган қийматини кўпайтиришга эри-
шади. Мазкур жараёнда деҳқон-
нинг ва бутун жамият турмуш 

Алишер ШУКУРОВ, 
Қишлоқ хўжалиги вазири 
маслаҳатчиси:

Ведат МИРМАҲМУТЎҒЛУ, 
Қишлоқ хўжалиги вазири маслаҳатчиси:

Акмал ЭШНИЁЗОВ, 
Қишлоқ хўжалиги вазирлиги  бошқарма 
бошлиғи:

Эдрин НИЛ, 
Қишлоқ хўжалиги вазири маслаҳатчиси: 

хизмат қилади.
Шуни айтиш керакки, бугунги кунда 

озиқ-овқат саноатини ривожлантириш 
бўйича муҳим лойиҳалар амалга оши-
рилаётганига қарамай, ҳали талай 
муаммолар мавжуд. Масалан, ишлаб 
чиқариш ва қайта ишлаш тармоғида, 
экспортни қўллаб-қувватлаш бора-
сида интеграция тўғри йўлга қўйил-
маган. Бунинг натижасида тармоқда 
мавжуд имкониятлардан тўлиқ фой-
даланилмаяпти. 

Ушбу қарорда белгиланган вази-
фалар ўз вақтида амалга оширилиши 
натижасида ишлаб чиқарувчи ва қай-
та ишлаб чиқарувчи, экспорт компа-
ниялари ўртасида ҳамкорликни мус-
таҳкамлашга эришилади. Озиқ-овқат 
саноати корхоналарини давлат томо-
нидан қўллаб-қувватлаш,  айниқса, 
ишлаб чиқарувчиларни рағбатланти-
риш механизмлари  такомиллашади. 

бу тузилмада, асосан, ишлаб 
чиқаришга эътибор қара-
тилган бўлса, эндиликда, 
“даладан-дастурхонгача” та-
мойилининг аҳамияти ортиб 
боряпти.

Бу эса вазирликка юқори 
қўшилган қийматли маҳсу-
лот ишлаб чиқариш орқали 
кўпроқ даромад оладиган ва 
бу билан қайта ишлаш, юқо-
ри сифатли маҳсулотлар экс-
портини ошириш борасида 
миллий салоҳиятни кенгай-
тирадиган деҳқон ва фермер-
ларни янада қўллаб-қувват-
лаш имконини  беради.

даражасининг ортиши, соғлиқ учун 
фойдали озиқ-овқат ишлаб чиқа-
риш ҳам таъминланади.

Юқоридаги қарорда белгилан-
ган вазифаларнинг ижросини 
таъминлаш орқали соҳада се-
зиларли ўзгаришларни амалга 
ошириш кутилмоқда. Хусусан, 
жаҳон стандартларида кўзда ту-
тилган сертификатлар талабига 
жавоб бера олиш, улар восита-
сида бош қа давлатлар билан бе-
малол рақобатга киришиш, мам-
лакатнинг аграр потенциалидан 
оқилона фойдаланиш, деҳқончи-
лик, чорвачилик, балиқчилик ва 
бошқа йўналишларда қўшилган 
қиймат занжирини ҳосил қилган 
ҳолда, қайта ишланган тай ёр 
маҳсулот чиқаришга  эришилади.

ХАЛҚНИНГ ТИНЧЛИК ЙЎЛИДА КУРАШГАН АСЛ 
ФАРЗАНДЛАРИГА АБАДИЙ ЭҲТИРОМ РАМЗИ

— Ушбу қарорда мажмуа ҳудуди-
да Мудофаа вазирлигининг Маъна-
вият ва маърифат маркази, Ахбо-
рот ва оммавий коммуникациялар 
департаменти, Ҳарбий оркестрлар 
хизмати, Қуролли Кучлар марказий 
ашула ва рақс ансамблини бепул 

— 1941-1945 йиллардаги воқеа-
ларни кино материалларида кўриб, 
бадиий асарларини ўқиб, учрашув-
лардаги суҳбатлар орқалигина та-
саввур қилардик. Янги очилган му-
зей эса илмий марказда тадқиқотчи 

фойдаланиш ҳуқуқи асосида жой-
лаштириш назарда тутилган бў-
либ, бу ўз ўрнида ушбу мажмуани 
маданият марказига айлантириш 
имкониятини яратади. Мажмуа 
ҳузурида юридик шахс мақомига 
эга бўлмаган “Ғалаба боғи” ёдгор-
лик мажмуасини ривожлантириш 
жамғармасини ташкил этиш ҳам 
кўзда тутилмоқда. Шунингдек, 
қарор билан Ўзбекистон Респуб-
ликаси мудофаа вазирининг ма-
даний ишлар бўйича маслаҳат-
чиси — “Ғалаба боғи” ёдгорлик 
мажмуаси бошлиғи лавозими жо-
рий этилди. Қарорда кўзда тутил-
ган  вазифаларни амалга ошириш 
орқали Иккинчи жаҳон урушида 
Совет Иттифоқи қаҳрамони бўлган 
301 нафар  ўзбекистонлик жангчи 
тўғрисидаги илмий ишлар ниҳоя-
сига етказилиб, ўзбек халқининг 
мудҳиш урушда ғалабага қўшган 
буюк ҳиссаси келажак авлодга ет-
казилишига ишонамиз. 

сифатида фаолият юритиш, ўша 
давр воқеаларини ўрганиш учун 
асосий восита бўлиб хизмат қилади. 
Қабул қилинган қарор бунинг ҳуқуқий 
асосларини яратиб берди. Шунинг-
дек, музейдаги 20 мингга яқин экс-
позицияни ҳар томонлама бойитиш 
имконияти яратилди. Энг асосийси, 
дунё миқёсидаги илмий-амалий кон-
ференцияларни ўтказишга кенг йўл 
очилади. Бу билан бугунги кунгача 
номаълум бўлган юртдошларимиз 
ҳақидаги маълумотларни аниқлаш 
имкони янада ортади.

Қолаверса, бу ерга келган ҳар 
бир инсон, хоҳ катта, хоҳ кичик бўл-
син ғалаба, хотира тушунчалари-
нинг асл мазмунини чуқурроқ анг-
лайди. Қалбларида осуда тунлар, 
фарахбахш кунлар учун аждодла-
римиздан миннатдорлик ҳисси жўш 
уради. Боиси, бу маскан шунчаки 
меъморий иншоот эмас, балки 
халқимизнинг ғалаба, тинчлик йў-
лида курашган асл фарзандларига 
абадий эҳтироми рамзидир.

МА+САД – А/ОЛИНИ СИФАТЛИ ОЗИ+−ОВ+АТ БИЛАН 
ТАЪМИНЛАШ ВА ЭКСПОРТНИ РИВОЖЛАНТИРИШ

Иккинчи жаҳон урушида мардлик ва жасорат кўрсатган, фронт ортида матонат ҳамда 
инсонпарварлик намуналарини намоён этган кўп миллатли Ўзбекистон халқининг фашизм 
устидан қозонилган буюк Ғалабага қўшган муносиб ҳиссаси шу қадар улканки, бу бундан 

кейинги неча-неча авлодлар учун жасурлик ва бағрикенглик намунаси бўлиб хизмат қилади.

академияси проректори:

— Президентимиз топшириғи асо-
сида ҳар бир олий ўқув юртига адиб-
ларимиз ҳаёти ва ижодини ўрганиш 
билан боғлиқ вазифанинг қўйилишида 
катта маъно бор. Бу ташаббус орқа-
ли биз ёшларимизга буюк ёзувчи ва 
шоирларимизнинг ҳаёт йўли, ижодий 
фаолиятини ўргатиш, уларга тарихи-
мизни сингдириб бориш асносида ҳар 
томонлама етук, баркамол авлодни 
тарбиялашни мақсад қилганмиз. 

Айни пайтда университетимизда 
ўзининг бой ижодий мероси билан 
адабиётимиз ривожига улкан ҳисса 
қўшган Муҳаммад Аминхўжа Муқимий 
ҳаёти ва ижодини ўрганиш бўйича кат-
та ишлар бошлаб юборилди. Адибнинг 
ижодини ўрганганимиз сари унинг биз 
учун янги қирралари очилмоқда. Муқи-
мий нафақат шоир, балки ҳам солиқчи, 
ҳам иқтисодчи, ҳам тадбиркор бўл-
ган. Муайян вақт солиқчи лавозими-
да ишлагач, у ердаги ноҳақликларни 
кўриб, ишдан кетган ва ўзининг “Таноб-
чилар” асарида ерларни ўлчаб, солиққа 
тортган ўша пайтдаги танобчиларнинг  
ишларини қаттиқ танқид остига олган. 

— Адабиёт инсоният тамаддуни-
нинг энг улкан кашфиётларидан бири-
дир.  Адабиётга, китобга меҳр қўйиб, 
мутолаа қилувчи жамият маънан бой, 
руҳияти соғлом бўлади.

Президентимизнинг жорий йилнинг 
20 май куни Алишер Навоий номи-
даги Ўзбекистон Миллий боғида ре-
спублика олий таълим муассасалари 
ректорлари билан бўлган мулоқотида 
берган топшириқлари асосида Ўзбе-
кистон халқаро ислом академиясида 
мутафаккир Маҳмудхўжа Беҳбудий 
ҳаёти ва ижодини ўрганиш ҳамда кенг 
тарғиб қилиш юзасидан амалга оши-
риладиган ишлар бўйича чора-тад-
бирлар дастури ишлаб чиқилди. 

Беҳбудийнинг миллат тараққи-
ётига қўшган ҳиссаси беқиёс. Акаде-
миямизда аллома ҳаёти ва ижодига 
бағишланган кўплаб тадбирлар, уч-
рашувлар, илмий-амалий конфе-
ренциялар ўтказилмоқда. Оммавий 
ахборот воситаларида илмий мақо-
лалар эълон қилинмоқда. Пандемия 
шароитида ҳам онлайн тарзда алло-
ма ижодига бағиш ланган анжуманлар 
давом этаётгани, бу каби тадбирлар-
да ёшларнинг маънавий дунёқараши 
бойиб бораётгани қувонарлидир.

Адиблар хиёбонида Республика 
Маънавият ва маърифат маркази 
ҳамкорлигида “Беҳбудий ва барҳаёт 
ғоялар” мавзуидаги маънавий-маъри-
фий тадбирда алломанинг ҳаёти ва 
ижоди, ўлка ривожига қўшган ҳиссаси 
ҳамда халқаро ҳамкорлик борасидаги 
ютуқлари муҳокама этилди. Унинг ди-

— Одамлар қалбига энг яқин ва яхши 
йўл эзгу сўздир. Илм эса яхши сўзлар 
жамланмаси, инсонни камолот дара-

— Ҳамма даврларда миллатнинг қалб кўзини рав-
шан қилиб, илғор тафаккурга, илм-маърифатга ундай-
диган, одамлар шуурига эзгулик уруғини сочадиган 
зиёлилар бўлади. Улар халқнинг халқ сифатида шакл-
ланиб, қадриятларини, ўзлигини англашида, ватанпар-
варлик туйғуларини юракка сингдиришида қимматли 
асарлари, эзгу амаллари билан намуна вазифасини 
ўтайди. Халқимизнинг шундай зиёли, илғор тафаккур-
ли фарзандларидан бири, шубҳасиз, Зокиржон Хол-
муҳаммад ўғли Фурқатдир.

Пойтахтимизнинг сўлим гўшасида барпо этилган 
муаззам Адиблар хиёбонида қад ростлаган сиймолар 
қаторидан Фурқат ҳайкалининг ҳам жой олгани бежиз 
эмас. Бу ватанпарвар адибнинг адабиётимиз ривожига 
қўшган салмоқли ҳиссаси, замонавий илмларни эгал-
лашга тарғиб этиш орқали халқни маърифатли қилиш 
борасидаги саъй-ҳаракати, киндик қони тўкилган Ўзбе-
кистон заминига чексиз меҳр-муҳаббатига миннатдор-
лик рамзидир.

Шундай улуғ ижодкорнинг ҳаёти ва фаолиятини ўр-
ганиб, асарларини тарғиб этиш, фазилатларидан ўрнак 
олиб, таълим-тарбия жараёнида фойдаланиш мақса-
дида адиб ҳайкалининг Тошкент архитектура-қурилиш 
институтига бириктирилиши яхши воқелик бўлди. 

Айни пайтга қадар Адиблар хиёбонида Фурқатнинг 
ҳаёти ва ижодига бағишлаб ўтказган очиқ дарс, семи-
нар ва мушоираларимиз, хусусан, фурқатшунос олим, 
филология фанлари доктори, профессор  Нурбой 
 Жаб боров билан туркум учрашувлар ёшларнинг муто-
лаа маданияти, адабиётга қизиқиши ошишига хизмат 
қиляпти. 

Адиб хотирасини абадийлаштириш ва асарларини 
тарғиб этиш борасида олий таълим муассасамизда қа-
тор ишлар бажариляпти. Жумладан, профессор Нурбой 
Жабборов билан ҳамкорликда Фурқатнинг ғазаллар 
тўп лами тайёрланмоқда. Адиблар хиёбонида улуғ шоир 
ҳайкали ва ҳудуд ландшафт дизайни бўйича расмлар, 
компьютер дастурлари орқали ватанпарвар адиб ҳайка-
лини лойиҳалаштириш танловлари ўтказилди.

Институт сайтида Фурқат фаолияти бўйича элек-
трон платформа ташкил этилиб, унга шоир асарлари 
қўлёзмалари ва нашр этилган китобларидан намуна-
лар ҳамда адиб фаолиятини ўрганишга доир излани-
шлар натижаси тўғрисидаги маълумотлар киритил-
моқда.

Муассасамизда адиб ҳаёти ва ижодига бағишлаб 
ташкил этилаётган хотира хонасининг интерьер дизай-
ни ечими тайёрланди. Таниқли ҳайкалтарош Жасвант 
Анназаров билан ҳамкорликда ясалаётган Фурқат бю-
сти мазкур хонадан ўрин олади.

Муҳими, мана шу жараёнда шеъриятга қизиқувчи 
ижодкор талабаларимизнинг “Фурқат издошлари” тў-
гараги очилди. Бугун у қаламкаш талабалар интила-
диган гўшага айланиб улгурди. “Ўзбегим” талабалар 
театр-студияси жамоаси “Фурқат” спектаклини саҳна-
лаштириш устида изланяпти.

Янгиликлардан бири шуки, адиб номидаги стипен-
дия низоми ва кўкрак нишони тайёрланяпти. Фурқат 
таваллуд топган сана арафасида тўртта факультетдан 
ўқиш ва ижодда фаол, китобхонлик тарғиботига муно-
сиб ҳисса қўшаётган, иқтидорли бир нафардан талаба-
га мазкур кўкрак нишони ва стипендия топширилади.

Бу саъй-ҳаракатлар беиз кетмаслиги шубҳасиз. 
Чунки зиёли, илғор фикрли боболарини таниган, 
асарларини уққан авлоднинг ғурури, қадди юксалади. 
Аждодларига муносиблик ҳисси билан яшаб, меҳнат 
қилади.

— Институтимизга Абдулла Ори-
пов ижодиётини тарғиб қилиш вази-
фаси юклангани бизга ғурур бахш 
этади. Улуғ шоир ҳаётлик пайти-
да таълим муассасамизга тез-тез 
ташриф буюриб, педагог ва талаба-
лар жамоаси билан мунтазам ижо-
дий учрашувлар ўтказарди. Болалик 
пайтларида шеърларига баҳо бериб, 
ҳақиқатни ёзиш ҳақидаги ўгитларини 
айтиб устозлик қилган қардоши ҳам 
сувчи, ирригатор бўлганини бот-бот 
эслагани ҳамон ёдимизда.

Институтда ҳам адибнинг ижоди-
ни тарғиб қилиш мақсадида йўл ха-
ритаси ишлаб чиқилиб шоир ижоди 

АДИБЛАР ХИЁБОНИ — МАЪНАВИЯТ 
БОҒИ, МАЪРИФАТ МАСКАНИ

Адиб  жуда мағрур, ёлғонни хуш-
ламайдиган, ўзи ҳам фақат ҳақиқат-
ни тараннум этадиган, курашувчан 
инсон бўлган. Шунинг учун ҳам ҳа-
ётининг сўнг ги 20 йилида ўз уйини 
сотиб, ҳужрада яшади. Биз ана шу-
ларни Муқимий номидаги Ўзбекис-
тон давлат мусиқали драма театри 
жамоаси билан биргаликда ўргандик 
ва эндиликда уларни саҳналашти-
ришга келишиб олдик.

Шунингдек, Президентимиз қа-
рори асосида университетимиз 
томонидан биринчилардан бўлиб 
Муҳаммад Аминхўжа Муқимий кў-
крак нишони таъсис этилди ва биз 
билан яқин ҳамкорлик қилаётган 
иккита ташкилот мутасаддиларини 
кўк рак нишони билан тақдирладик. 
Хусусан, Муқимий номидаги Ўзбе-
кистон давлат мусиқали драма теа-
три директори Мирза Азизов ҳамда 
Республика Маънавият ва маъри-
фат маркази раҳбарининг биринчи 
ўринбосари Муҳаммаджон Қуронов-
га ушбу нишонни тантанали топ-
ширдик. 

Биз бу ташкилотлар билан биринчи 
кундан бошлаб ҳамкорликда иш олиб 
боряпмиз. Муқимий ҳаёти ва унинг бо-
сиб ўтган ҳаёт йўлини ўрганиш ишла-
ри фаол кечмоқда. Жараёнда адиб-
нинг Қўқондаги уй-ҳужра музейига 
бориб, атрофдаги аҳоли билан гапла-
шиш асносида қўшимча маълумотлар 
тўп ладик. Тез орада унинг машҳур  
 “Саёҳатнома” асари бўйича адиб бор-
ган 4 та жойга талабалар учун саёҳат 
йўналишлари ташкил этмоқчимиз. 
Муқимий яшаган қишлоқларни ўр-
ганиб, бу бўйича илмий ва битирув 
малакавий ишлари ёзиш кўзда тутил-
ган. Ҳозир иккита изланувчимиз бу 
йўналишда фан доктори диссертация 
ишини бошлади.

Муқимий ижоди ва ҳаётини ўрга-
ниш талабаларимизга бугунги дори-
ламон кунларнинг қадрига етишни 
ўргатади, деб ўйлайман.

ний ва дунёвий салоҳияти, ўзбек ада-
биёти ва матбуоти тараққиёти учун 
қилган ишлари ҳақида талабаларга 
сабоқ берилди. 

Ўзбекистон халқаро ислом 
 ака демия си тадқиқотчиси Лутфул-
ло Абдулқодировнинг “Маҳмудхўжа 
Беҳ будийнинг “Падаркуш” асари-
да ёшларнинг таълим ва тарбияси” 
мақоласида асарнинг бугунги кунда 
ҳам ёшлар таълим-тарбия си, маъ-
навий-маърифатига аҳамияти юқори 
экани қайд этилди. Муаллиф “Падар-
куш” асарининг саҳнага қўйилиши Ев-
ропа типидаги ўзбек театри туғилгани-
нинг ёрқин ва рад этиб бўлмас исботи 
бўлди”, дейди. 

Қувонарлиси, академиямизда жа-
дидчилик ҳаракати етакчисининг фа-
олияти ўқитувчилар томонидан чуқур 
ўрганилмоқда. Масалан, ёшлар би-
лан ишлаш, маънавият ва маърифат 
бўлими бошлиғи Мунира Қаҳҳорова-
нинг “Маърифатпарвар адибимизни 
ёд этиб...”, катта ўқитувчи Жаҳонгир 
Тоҳировнинг “Маҳмудхўжа Беҳбудий 
фиқҳ илмида беназир эди” ҳамда ўз-
бек тили ва мумтоз шарқ адабиёти 
кафедраси катта ўқитувчиси Наргиза 
Шоалиеванинг “Маҳмудхўжа Беҳбу-
дий: миллат тараққийси хаёлий ор-
зу-ҳавасда эмас, фарзандлар камо-
лотидадир” каби мақолалари шулар 
жумласидандир.

Жадидчилик ҳаракати ва уларнинг 
етакчиси ҳақида талабаларга муфас-
сал тушунча бериш муҳим санала-
ди. Бу борада академиямизда ҳам 
“Маҳмудхўжа Беҳбудий — Марказий 
Осиё жадид маърифатпарварлари 
йўлбошчиси” мавзусида барча таъ-
лим йўналишлари учун очиқ дарслар 
ташкил этилди. 

Бундан ташқари, Адиблар хиёбо-
нининг аҳамияти ва ўзбек адабиёти 
намояндаларига бағишланган махсус 
курс ташкил этиш кўзда тутилган. Араб 
тилида Маҳмудхўжа Беҳбудийнинг 
ҳаёти ва ижодини тўлиқ акс эттирув-
чи рисола тайёрлаб, фан бўйича ўқув 
дастурларига киритиш, “Маҳмудхўжа 
Беҳбудий диний-маърифий қарашла-
рининг замонавий талқинлари” мав-
зуида республика онлайн илмий-а-
малий конференциясини ўтказиш 
режалаштирилмоқда.  Шунингдек, 
Беҳ будийнинг ҳаёти ва илмий мероси 
тадқиқотларига бағишланган “Ислом 
тафаккури” илмий журналининг махсус 
сони, ҳужжатли фильм тайёрланяпти.

жасига олиб чиқадиган нажот қалъаси-
дир. Бу қалъани эгаллашни бизга китоб 
ўргатади. Зеро, китоб инсоният учун 
ақл- идрок маёғи, тафаккур сарчашмаси 
бўлиб хизмат қилади. Бу эса ҳар томон-
лама соғлом инсонни тарбиялашнинг 
асосий мезонидир.

Президентимиз ташаббуси билан 
пойтахтимиздаги Адиблар хиёбонини 
адабиёт, маърифат ва маданият маска-
нига айлантириш, бу ерда очиқ дарслар, 
маърифий тадбирлар ўтказиш бўйича 
берилган тавсиялар талаба  ёшларнинг 
китоб ўқишга бўлган қизиқиш ва мустақил 
ижоддаги интилишларига  ўзгача илҳом 
бағишлади. 

Тошкент тиббиёт академиясида тала-
ба-ёшлар ўртасида шоира Зулфияхоним  
ҳаёти ва ижодини чуқур ўрганиш ва кенг  
тарғиб қилиш бўйича “йўл харитаси” 
ҳамда Адиблар хиёбонида академия то-
монидан 2020 йил июнь ойидан бошлаб 
амалга ошириладиган ишларга доир 
чора-тадбирлар режаси  ишлаб чиқил-
ди. Тиллар кафедраси ҳузурида шоира 
ҳаёти ва ижодига бағишланган “Зулфия 

— Навоий ижоди асрлар оша ба-
шариятга эзгулик ва камолотдан са-
боқ бериб келмоқда. Айниқса, олий 
таълим муассасаларида улуғ шоир 
асарларини ўрганиш ва ўргатиш бугун 
юқори босқичга кўтарилди. Шу маъно-
да Алишер Навоий номидаги Тошкент 
давлат ўзбек тили ва адабиёти уни-
верситетида навоийшунослик соҳаси-
да олиб борилаётган тизимли ишлар 
том маънода миллатимиз маънавия-
тига эътибор ва  эҳтиром натижаси, 
десам муболаға бўлмайди. Жумла-
дан, 2016 йилдан буён университети-
мизда ҳар йили 8 февраль санасида 
“Алишер Навоий ва ХХI аср” мавзуида 
анъанавий халқаро  илмий-назарий 
анжуман ўтказиб келинаётгани бу-
нинг ёрқин мисолидир. Конференци-
янинг амалий аҳамияти ва натижаси 

ва ҳаёт йўлига бағишланган кўплаб 
маънавий-маърифий, бадиий ва ижо-
дий тадбирлар бошлаб юборилган. 
Жумладан, Абдулла Орипов ҳаёти ва 
ижодига бағишланган музей, адиб-
нинг ижоди ва ҳаёт йўлига бағишлан-
ган онлайн вебинарлар ташкил этиш, 
талабаларнинг адиб туғилиб ўсган 
Қашқадарё вилояти Косон туманига 
саёҳатини уюштириш, институтда 
шоир таваллудининг 80 йиллигини 
кенг нишонлаш  ва шу муносабат 
билан республика миқёсида конфе-
ренция ташкил этиш режа қилинган. 
Абдулла Орипов тўғрисида ҳужжат-
ли фильм яратиш, “Абдулла Орипов 
издошлари” тўгарагини ташкил этиш, 
Қарши шаҳридаги Абдулла Орипов 
номидаги ижод мактаби билан ҳам-
корликда тадбирлар ўтказиш назар-
да тутилган. 

Институтимизнинг иқтидорли 
ёшлари учун Абдулла Орипов но-
мидаги стипендияни таъсис этиш 
ниятидамиз. Бу ташаббус ижодкор 
ёшларимизнинг адабиёт ва санъат-
га, маънавият ва маърифатга бўлган 
меҳру ихлосини оширибгина қолмай, 
эътиқодини ҳам мустаҳкамлашга 
хизмат қилади. Адабиётга, она тили-
мизга муҳаббати устувор бўлган ин-
соннинг қандай соҳада, қайси касбда 
бўлмасин, фикрига фикр, ғайратига 
ғайрат, кучига куч қўшилади. Шу онда 
машҳур олим Алберт Эйнштейннинг 
ушбу ибораси ёдга келади: “Мен ақл 
эгалари бўлган математиклар олди-
да бош эгаман, кўнгил соҳиби бўлган 
адабиётчилар олдида тиз чўкаман”. 
Адабиётнинг ижтимоий ҳаётдаги ўр-
нини чуқур англаган буюк математик-
нинг ҳақли эътирофи бу. 

Улуғ шоиримиз номидаги кўкрак 

ижодхонаси”, Ахборот-ресурс маркази-
нинг филиалларида ижодкор қаламига 
мансуб китоблар жамланмасидан ибо-
рат “Зулфияхоним асарлари бурчаги” 
ташкил этилди. Телеграм каналларимиз 
ва махсус ботлар орқали мумтоз ва за-
монавий адиблар асарларининг элек-
трон нусхалари, ёзувчи ва адабиётшу-
носларимизнинг маҳорат сабоқларини 
тўплаб, талабалар ўртасида  кенг тарғиб 
қилишга ҳам алоҳида эътибор қарат-
моқдамиз.

Шоира издошлари клуби иш фаоли-
ятини ёритувчи “Зулфияхоним қизлари” 
баннерлари яратилди. Ҳафтанинг ҳар 
шанба кунлари профессор-ўқитувчилар 
ва ижодкор талабалар билан Адиблар 
хиёбонида маънавий-маърифий тад-
бирлар ўтказилиши анъанага айланди. 
Бу ерда шоиранинг  она  ватанни мадҳ 
этувчи юзлаб нодир  назмий  асарлари, 
вафо-садоқатни тараннум этувчи шеър 
ва ғазаллари бўлажак шифокорларнинг 
қалбига  кўчган, десак янглишмаган 
бўламиз. Иқтидорли талаба Фарангиз 
 Жумаева шоира асарлари номларини 

ўлароқ, Алишер Навоийнинг Туркия, 
Озарбайжон, Тожикис тондаги қўлёз-
маларининг электрон нусхалари олиб 
келиниб, университетимиз фондига 
топширилди. 

Бундан ташқари, 2016 йилдан бери 
“Жаҳон адабиёти” журналининг ҳар 
бир сонида университет олимлари 
томонидан “Навоий сабоқлари” рукни 
остида материаллар эълон қилиниб 
келинмоқда. Унда Алишер Навоий ға-
залларининг замонавий тилдаги таб-
дили, шарҳ ва изоҳлари ҳамда инглиз 
тилидаги таржимаси бериб борилади.  

Шунингдек, 2017 йилдан бошлаб 
университет жамоаси ташаббуси би-
лан олий таълим муассасалари ўқув 
режасига “Навоийшунослик” фани 
киритилди, ўқув дастурлари ишлаб 
чиқилиб, дарслик яратилди. 

Университет янги биносининг очи-
лиши муносабати билан эса “Алишер 
Навоий музей-хонаси” ташкил этил-
ди. Ушбу хонада “Навоийшунослик” 
дарсларини ташкил қилиш учун бар-
ча шароитлар мавжуд. Китоб жавон-
ларидан Навоийнинг янги топилган 
“Оққуюнли мухлислар девони” факси-
миле нусхаси, 10 жилдлик “Тўла асар-
лар тўплами”, халқаро конференция 
материаллари, шоир асарларининг 
маҳаллий ва хорижий нашрлари ўрин 
олган. Хона деворларини Навоий ару-
зи акс этган кўргазмалар безаб туриб-
ди. Эндиликда музейни шоир ижодига 
оид ноёб экспонатлар билан бойитиш 
ишлари ҳам олиб бориляпти.

Адиблар хиёбонининг ташкил 
этилиши Алишер Навоий ижодини 
тарғиб этиш билан боғлиқ фаолия-
тимизни янада кенгайтиришимизга 
туртки бўлиш баробарида янги имко-
ният эшикларини ҳам очди. Хусусан, 

Қўнғиротбой ШАРИПОВ,
Тошкет давлат иқтисодиёт 
университети ректори: 

нишонини ташкил этишимиз ҳам 
ёшларнинг креатив фаолиятлари-
ни юксалтиришга, шеъриятга бўлган 
меҳрини оширишдек маърифий мақ-
садга хизмат қилиши муқаррар.

Абдулла Орипов ижод боғини яра-
тишимиз талаба ва магистрантлар-
нинг танаффус пайти ёки дам олиш 
кунларида ҳордиқ чиқаришлари, 
китоб мутолаа этишлари учун яхши 
имкон бўлади. Шоирнинг энг сара 
шеърларидан тузилган аудиодисклар 
жамланмасини тайёрлашга кириш-
ганмиз. 

Абдулла Орипов сўзлари билан 
айтиладиган қўшиқлар янграйдиган 
“Жон ва тандан азиз ватан!” ада-
бий-мусиқий дастурини ўтказиш мўл-
жалимиз бор.

Абдулла Орипов ҳаёти ва ижо-
дий фаолиятига бағишланган онлайн 
форумлар деярли ҳар ҳафтада таш-
кил этилмоқда. Унда шоир умрининг 
охирларида ёзган, лекин кўпчиликка 
ҳали маълум бўлмаган шеърлар ҳам 
ўқиляпти. 

Адиб ижодиётини, унинг серқирра 
фаолияти ва ижтимоий-фалсафий 
қарашларини ёритиш, таҳлил этиш-
га қаратилган “Тафаккур томчилари” 
рукнидаги туркум кўрсатувларни тай-
ёрлашни бошладик. Ҳозир унинг 12 та 
сони ижтимоий тармоқларга қўйилди.

Абдулла Орипов шеъриятидан 
таъсирланган талабаларимизнинг 
ижодий намуналаридан тузилган 
“Илҳом булоқлари” тўпламини ҳам 
алоҳида китоб ҳолида чоп эттирдик. 

Буларнинг барчаси адиб ҳаёти 
ва ижодини атрофлича ўрганиш ва 
тарғиб-ташвиқ қилиш борасидаги 
муҳим қадамларимиздан, десак мубо-
лаға бўлмайди.

шеърга солиб, Республика талабалар фес-
тивалининг “Мен севган адиб” танловида  
фахрли 2-ўринни эгаллагани бунинг ама-
лий исботидир.

Айни кунда академия талабалари Зул-
фия ҳаёти ва ижодий фаолиятига оид 
маьлумотлар асосида кўргазмали бан-
нер ва планшетлар тайёрлаш жараёнида 
қизғин иштирок этмоқда. Асосий мақса-
димиз тез орада шоира  номидаги “Ёш 
ижодкорлар” клубини ташкил этиш ва беш 
ташаббус тамойилини ёшлар орасида кенг 
тарғиб қилишга қаратилган.

Зулфияхоним ижодини бугунги ёш ав-
лодга  чуқур ўргатаётганимиз  бежиз эмас. 
Шоиранинг теран фикри, буюк инсоний хис-
латлари, садоқати  ёшларни  ҳар бир ишга 
чинаккам меҳр ва иштиёқ билан ёндашишга 
ҳам  ўргатади. Зеро, биз инсон саломатли-
ги ҳақида қайғурадиган етук мутахассислар  
тайёрлашни ўз олдимизга  мақсад қилиб  
қўйган эканмиз, тиббий билимлар хазинаси-
ни маънавият ва маърифат дурдоналари би-
лан бойитмоғимиз зарур. Бунда бизга шоира 
Зулфияхонимнинг ўлмас асарлари ҳам йўл 
кўрсатувчи йўлдош бўлишига  ишонаман.

университетимиз томонидан олий-
гоҳларнинг нофилологик йўналишлари 
фан дастурларига тегишли ўзгартириш-
лар киритилиб, талабалар учун ўқув 
қўлланмалар тайёрланди, “Навоийшу-
нослик” дарслиги  3000 нусхада чоп 
этилди. Дарслик икки йирик қисмдан 
иборат бўлиб, унинг биринчи қисмида 
Навоий  ижодининг  ўрганилиш  тари-
хи,  буюк мутафаккир  ҳаётига  доир  
муҳим  маълумотлар,  лирик  мероси 
тавсифи, хамсачилик анъанаси, шоир 
достонларининг  ғоявий-бадиий  таҳли-
ли,  илмий,  диний,  ирфоний,  ёднома  
асарларининг мазмун-мундарижаси, 
асарларининг  бадиияти ҳақида маълу-
мот  берилади. Иккинчи қисмда Алишер 
Навоийнинг ҳаёти ва ижоди, асарлари-
нинг бадиияти чизма  ва  жадвалларда 
акс эттирилган. Замонавий педагогик  
тажрибалар шуни кўрсатмоқдаки, та-
лабага мавзуларни кўргазмали тарзда 
мультимедиа ва компьютер техноло-
гияларидан фойдаланиб тушунтириш 
кучли ижобий самарага эга. Дарслик-
нинг иккинчи қисмидаги жадвал ва чиз-
малардан айнан кўргазма ва слайдлар 
тайёрлашда  фойдаланиш  мумкин. 
Шу ўринда Алишер Навоий интернет 
порталини яратиб, унга шоир ҳаёти ва 
ижодига оид маълумотларни ўзбек, рус 
ва инглиз тилларида жойлаб бораётга-
нимизни ҳам таъкидлаш жоиз.  Келгуси 
йили Алишер Навоий таваллудининг 
580 йиллиги нишонланади. Шу муно-
сабат билан университетимизда  кенг 
кўламли ишлар бошлаб юборилган.  

Хулоса қилиб айтганда, Навоийга 
оид барча саъй-ҳаракатларимиз зами-
рида ёш авлодга Навоийнинг чинакам 
даҳо эканини англатишдек эзгу мақсад 
мужассам. Зеро,  Навоийни англаш мил-
латни англаш демакдир.

Юртимизда 2020 йил 1 августдан бошлаб синов тариқасида бир қатор давлат идоралари ҳамда 

вилоятлар ҳокимликлари ҳузурида жисмоний ва юридик шахслар ва давлат органлари ўртасидаги 
низоларни судгача ҳал қилиш бўйича апелляция кенгашларининг тузилиши бу борада ташланган яна 

бир муҳим қадам бўлди.

Фестиваль 

Ёшлар — келажагимиз

Янгича ёндашувлар

Қулайлик

Давлат хизматлари агентлиги Сирдарё 
вилояти бошқармаси  аҳолининг эҳтиёж-
ларини ўрганиб чиқди. Маълум бўлишича, 
қаҳрамонликлар энг кўп фойдаланилади-
ган давлат хизматларидан бўлган бино ва 

Сўнгги йилларда мазкур йўналишларда 
амалга оширилаётган кенг кўламли ислоҳот-
лар, аввало, ҳар бир инсон, қолаверса, кичик 
бизнес ва хусусий тадбиркорлик субъектлари 
ҳуқуқларини ҳар томонлама ҳимоялашга хиз-
мат қилмоқда. 

Ҳуқуқий муносабатларда субъектлар ўр-
тасида манфаатлар тўқнашуви ва низолар 
келиб чиқиши мумкин. Бугун мамлакатимиз-
да ана шундай низоли ҳолатларни субъект-
ларнинг танловига кўра нафақат суд орқали, 
балки бошқа муқобил усуллар билан ҳал 
этиш тизимининг шаклланиши фуқаролар-
га қатор қулайликлар яратмоқда. Бу бора-
да суд-ҳуқуқ тизимида ислоҳотлар амалга 
оширилиб, янги кодекслар ишлаб чиқилди. 
Низоларни муқобил ҳал қилиш усуллари 
сифатида медиация ва ҳакамлик судлари-
нинг ҳуқуқий асослари яратилди. Жумладан, 
“Ҳакамлик судлари тўғрисида”ги, “Медиация 
тўғрисида”ги қонунлар ва Президентимиз-
нинг 2020 йил 17 июндаги “Низоларни муқо-
бил ҳал этишнинг механизмларини янада 
такомиллаштириш чора-тадбирлари тўғри-
сида”ги қарори қабул қилинди.

Ҳозир аксарият ривожланган давлатларда 
муаммо ва низоларни судгача ҳал этишнинг 
замонавий механизмлари жорий қилинган 
бўлиб, улар самарали ишлаб келмоқда. Бо-
иси, ўзаро келишув битими тузиш ёки низони 
ҳал этишнинг бошқа муқобил усулларидан 
фойдаланиш суд орқали низолашишдан кўра 
қулай ва камхарждир. Халқаро амалиётда 
низоларни муқобил ҳал этишнинг 20 дан ор-
тиқ тури, хусусан, музокаралар, воситачилик, 
арбитраж, воситачи-арбитраж, яраштирув 
жараёни, минисуд, ишнинг ҳақиқий ҳолатини 
аниқлаш юзасидан мустақил экспертиза, ом-
будсман, хусусий суд тизими мавжуд бўлиб, 
хорижий мамлакатларда низони суд орқали 
ҳал этиш энг охирги инстанция ҳисобланади.

АПЕЛЛЯЦИЯ КЕНГАШИ — 
ИЛҒОР ВА САМАРАЛИ ЕЧИМ

Айни вақтда низоларни ҳал этишнинг 
муқобил усуллари божхона тизимига ҳам ки-
риб бормоқда. Президентимизнинг 2020 йил 
5 июндаги “Божхона маъмуриятчилигини ис-
лоҳ этиш ва Ўзбекистон Республикаси давлат 
божхона хизмати органлари фаолиятини та-
комиллаштириш тўғрисида”ги фармони қа-
бул қилинди. Ушбу ҳуқуқий ҳужжат асосида 
тасдиқланган 2020-2023 йилларда божхона 
маъмуриятчилигини ислоҳ қилиш ва Ўзбе-
кистон Республикаси давлат божхона хиз-

иншоотларнинг ташқи кўринишини ўзгар-
тириш учун келишиш, объектни қайта их-
тисослаштириш ва реконструкция қилиш, 
электр энергияси, табиий газга уланиш 
учун техник шарт олиш ёки судланма-
ганлик, наркология, руҳий касалликлар 
бўйича рўйхатда турмаслик тўғрисида 
маълумотнома олиш каби хизматлардан 
фойдаланиш учун 35 чақирим масофа бо-
сиб, туман марказига боришларига тўғри 
келади. Табиийки, бу ўз-ўзидан ортиқча 
вақт ва харажат талаб этади. Айниқса, 
қишнинг совуғи, ёзнинг иссиғида манзил-
нинг олислиги жуда билинади.

— Бу шохобча нафақат туман маркази-
дан анча олисда жойлашган “Қаҳрамон” 
маҳалласи, балки қўшни “Пахтакор”, “Ми-
ришкор”, “Ҳуснобод”, “Бўстон”, “Бинокор”, 
“Янгиер” маҳаллалари аҳолиси учун ҳам 
яна бир қулайлик яратди, — дейди Ховос 
тумани ҳокимининг ўринбосари Отабек До-
набоев. — Мазкур шохобчада 140 дан ортиқ 
турдаги давлат хизматлари кўрсатилади.

Бундан буён ушбу маҳаллаларда ис-

тиқомат қилувчи 21 минг 300 нафардан 
ортиқ аҳоли зарурат туғилганда давлат 
хизматларидан фойдаланиш учун туман 
марказига овора бўлиб қатнаб юрмайди-
лар. 

— Ўзбекнинг яхши куни кўп, —  дейди 
маҳалла фаоли Раҳмонали Раҳимов. — 
Қолаверса, фарзандларимиз учун уй-жой 
қурамиз, янги уйга электр, газ улаш керак. 
Бунинг учун эса давлат хизматларидан 
фойдаланишга тўғри келади. Энг зарур 
давлат хизматларидан маҳалламизнинг 
ўзида фойдаланиш бизга жуда маъқул ке-
лади, албатта. 

Давлат хизматлари матбуот хизмати-
нинг хабар беришича, шохобчада ташриф 
буюрувчилар учун барча қулайлик яратил-
ган. Жумладан, интернет, кутиш жойлари, 
мўъжаз кутубхона фойдаланувчилар хиз-
матида бўлади. Аҳолининг ҳам вақтини, 
ҳам нақдини тежашга хизмат қилаётган бу 
каби тезкор, қулай, шаффоф ва сифатли 
тамойиллар асосида ташкил этилган шо-
хобча фаолиятидан аҳоли мамнун.

ДАВЛАТ ХИЗМАТЛАРИНИНГ 
МАҲАЛЛАДАГИ ШОХОБЧАСИ  

Соҳиба МУЛЛАЕВА,
“Янги Ўзбекистон” мухбири

Рўзимбой ҲАСАН, 
“Янги Ўзбекистон” мухбири

Муножат МЎМИНОВА, 
“Янги Ўзбекистон” мухбири

Хосиятхон АБДУРАҲМОНОВА,
Давлат божхона қўмитаси 
Божхона институти профессори 
в.б., юридик фанлар доктори

Ховос туманида марказдан 
олис ҳудудлар ҳам анчагина. 
Улардан бири “Қаҳрамон” 
маҳалласи бўлиб, туман 
маркази билан ораси 35 
километрдир. Маҳаллада 
Ховос тумани Давлат 
хизматлари маркази 
шохобчаси очилгани аҳолини 
хурсанд қилди. Зеро, халқнинг 
узоғини яқин, мушкулини 
осон қилиш мазкур тизимнинг 
асосий вазифаси ҳисобланади.

НИЗОЛАРНИ СУДГАЧА /АЛ 
ЭТИШНИНГ МУ+ОБИЛ УСУЛЛАРИ
божхона тизимида ҳам фаол қўлланилади

мати органлари фаолияти самарадорлигини 
ошириш концепцияси ва уни амалга ошириш 
бўйича “йўл харитаси”да айни шу масалага 
алоҳида эътибор қаратилган. Тизимдаги нор-
матив-ҳуқуқий базани янада такомиллашти-
ришнинг биринчи йўналишида божхона 
органларида соҳа вакиллари ва ТИФ ишти-
рокчилари ўртасидаги зиддиятли вазиятлар-
ни камайтириш имконини берадиган низолар-
ни судгача ҳал этиш тартибини жорий этиш 
назарда тутилади. “Йўл харитаси”да 2021 йил 
1 июнга қадар ушбу тартибнинг қонун лойиҳа-
сини ишлаб чиқиш кўзда тутилган. 

Божхона кодексининг 411-моддасига 
биноан, божхона иши соҳасидаги низолар 
қонун ҳужжатларида белгиланган тартибда 
ҳал этилади. Божхона тўғрисидаги қонун 
ҳужжатлари орқага қайтиш кучига эга эмас 
ва агар ушбу моддада бошқача қоида назар-
да тутилмаган бўлса, улар амалга киритил-
ганидан кейин юзага келган муносабатларга 
нисбатан қўлланилади. 

Кодекснинг 3-моддасида эса божхона 
тўғрисидаги қонун ҳужжатларини бузганлик 
учун жавобгарликни бекор қиладиган ёки ен-
гиллаштирадиган қонун ҳужжатлари орқага 
қайтиш кучига эга экани кўрсатилади. 

Юртимизда 2020 йил 1 августдан бош-
лаб синов тариқасида бир қатор давлат 
идоралари ҳамда вилоятлар ҳокимликлари 
ҳузурида жисмоний ва юридик шахслар ва 
давлат органлари ўртасидаги низоларни 
судгача ҳал қилиш бўйича апелляция кен-
гашларининг тузилиши бу борада ташлан-
ган яна бир муҳим қадам бўлди. Мазкур 
кенгашнинг таркиби мутасадди давлат ор-
гани раҳбарининг қарори билан икки ярим 
йил муддатга тасдиқланиб, унинг аъзолари 
сони 7 нафардан 11 нафаргача бўлиши мум-
кин. Апелляция кенгашининг давлат органи 
марказий аппарати таркибий бўлинмалари 
раҳбарлари ёки ходимлари ҳисобланмаган 
 аъзолари жами кенгаш аъзоларининг беш-
дан бир қисмидан ошиб кетмаслиги лозим. 

Ушбу янги тизим давлат органлари, бош-
қа ташкилотлар, мансабдор шахслар ва 

фуқаролардан мустақил равишда ТИФ ишти-
рокчилари, жисмоний ва юридик шахслар, 
божхона органлари ходимларининг ғайриқо-
нуний хатти-ҳаракатлари (қарорлари) ёхуд 
ҳаракатсизлиги натижасида ўз ҳуқуқ ва эр-
кинликлари ҳамда қонун билан қўриқлана-
диган манфаатлари бузилганлиги ҳақидаги 
мурожаатларини кўриб чиқади. Жараёнда 
кенгашга келиб тушган масалалар юзаси-
дан қабул қилинган хулоса 3 кун муддатда 
давлат органи раҳбарига кўриб чиқиш учун, 
бошқа манфаатдор тарафларга маълумот 
учун юборилади. Давлат органи раҳбари 
ёки унинг ўринбосари қабул қилинган қарор 
тўғрисида 3 кун муддатда апелляция кенга-
ши ва тарафларни ёзма ёки электрон тарзда 
хабардор қилади. Шунингдек, жисмоний ва 
юридик шахслар бундай ишлар юзасидан 
тўғридан-тўғри бошқа ваколатли давлат ор-
ганларига мурожаат қилиш ҳуқуқига эга.

Халқаро амалиётда ҳам божхона соҳа-
сида низоларни судгача ҳал қилиш бўйича 
институтлар мавжуд. Хусусан, Божхона тао-
милларини соддалаштириш ва уйғунлашти-
риш тўғрисидаги Киото халқаро конвенция-
сининг “Божхона ишларига оид шикоятлар” 
деб номланувчи алоҳида бўлимида низо-
ларни ҳал этишнинг учта тури кўрсатилади. 
Улар миллий қонунчиликка асосан божхона 
хизматига дастлабки шикоят қилиш, ариза 
берувчининг божхона хизмати органи томо-
нидан аризаси рад этилганда божхона маъ-
муриятидан мустақил бўлган идорага ҳамда 
суд органига мурожаат қилиш ҳуқуқидир. 

Шу жиҳатдан, Ўзбекистон Республикаси 
божхона маъмуриятчилигида апелляция 
кенгашининг тузилиши низоларни судгача 
кўриб чиқишнинг ягона тизимини яратиш 
ҳамда ТИФ иштирокчилари, фуқаро ва тад-
биркорлар билан юзага келадиган низолар-
ни ҳал этишнинг самарали ва замонавий 
усули ҳисобланади. Мазкур тизим низолар-
ни ҳал қилишнинг муқобил имкониятларини 
кенгайтириб, жисмоний ва юридик шахслар-
нинг ҳуқуқ ва қонуний манфаатлари тезкор 
ҳимоя қилинишига олиб  келади.

Дунё эътироф этаётган Янги Ўзбекистон бугун 
тараққиётнинг замонавий босқичида жадал 
одимламоқда. 
Бу борадаги фаол жараёнлар, катта ислоҳотлар давлат 
органларининг илғор, самарали ва сифатли фаолият 
юритувчи тизимини яратиш, жисмоний ва юридик 
шахслар ҳамда давлат ташкилотлари ўртасидаги 
низоларни судгача ҳал қилиш институтларини 
шакллантиришни талаб қилади.

Божхона кодексининг 411-моддасига биноан, божхона иши 
соҳасидаги низолар қонун ҳужжатларида белгиланган тартибда ҳал 
этилади. Божхона тўғрисидаги қонун ҳужжатлари орқага қайтиш 
кучига эга эмас ва агар ушбу моддада бошқача қоида назарда 
тутилмаган бўлса, улар амалга киритилганидан кейин юзага келган 
муносабатларга нисбатан қўлланилади. 

Нодирбек сабабми, унинг қиш-
лоқдошлари — каттаю кичик шах-
матга муккасидан кетган. Турли 
ёшдаги, турли касбдаги кишилар 
ҳар дам олиш кунлари бирор хона-
донга тўпланиб, кун бўйи шахмат 
ўйнашни одатга айлантиришган. 

Ҳазорасп туманининг Пичоқчи 
қишлоғи Қуйи Амударё минтақа-
сидаги энг қўҳна  ҳисобланмиш 
Сулаймонқалъага қўл етгулик ман-
зилда жойлашган.  Ким билади, 
минг йиллар аввал ҳам шу қадим 
қалъада ақлий спорт тури ривож 
топгандир? Ахир, “ҳеч нарса йўқ 
жойдан пайдо бўлмайди”, деган  
гап бекорга айтилмаган. 

Истиқлол туфайли юртимизда 
тарих қатларида қолган қадрият-
лар бўй кўрсатди. Етти иқлимни 
ўз ақлу заковатлари билан лол 
қолдирган аждодларимиз руҳи 
қўллаб, яна жаҳон майдонини забт 
қилишга киришдик. Илм билан, за-
коват билан, спорт билан...

Нодирбек Ёқуббоев ҳозир 
 Ўзбекистон Миллий университети 
талабаси. Унинг эришган ютуқла-
рини санасак, эҳ-ҳе... Ўсмирлар ва 
ёшлар ўртасида кўп карра Ўзбе-
кистон ва Осиё чемпиони. Ўнлаб 
халқаро турнирларнинг мутлақ 
ғолиби. Ўсмирлар ва ёшлар ўр-
тасида ўтказилган жаҳон чемпио-
нати  совриндорлари сафида ҳам 
исми-шарифи бор.

Иштирокчилар “Энг яхши режис-
сёр-ташкилотчи” (Жиззах вилоя-
ти қўғирчоқ театри, бош режиссёр 
 К.Исамова), “Энг яхши қўғирчоқ рас-
соми” (Сурхондарё вилояти қўғирчоқ 
театри, рассом З.Ёдгоров), “Миллий 
қаҳрамон образи” (Андижон вилояти 
қўғирчоқ театри, актёр Н.Казакова) 
номинациялари бўйича рағбатлан-
тирилди. 

Шунингдек, “Эзгуликни тарғиб 
этувчи мавзу” номинацияси бўйича 
Бухоро вилояти, “Миллий қадрият-

Саккиз йиллар олдин мактаб 
ўқувчиси тенгқурлари орасида 
шахмат бўйича Ўзбекистон 
чемпиони бўлгани ҳақида 
хушхабардан сўнг Нодирбекни 
йўқлаб боргандик. Ўша суҳбат 
чоғида у отаси билан шахмат  
ўйнаб, ярим соатга бормай шодон 
товушда “Шоҳ ва мот!” дегани 
ҳалиям қулоқларимиз остида 
турибди.
Бўлмаса, отаси Муродбек ҳам 
анойи шахматчилардан эмас. 
Айнан ақлий спортнинг бу 
тури бўйича соҳа ходимлари 
орасида бир неча марта вилоят 
мусобақаларида ғолибликни 
қўлга киритган ва ўғлига шахмат 
сирларини ўргатган ҳам ўзи.

“ВАҚТИ КЕЛИБ, АЛБАТТА, 
ЖАҲОН ЧЕМПИОНИ 
БЎЛАМАН!”

Нодирбек, айниқса, шахматнинг 
блиц турида тенгсиз. Блиц — тез-
кор шахмат. Ўйинга оз вақт ажрати-
лади. Бу эса тез ўйлаш, фикрлашни 
талаб қилади. Мўғулистонда бўлиб 
ўтган ўсмирлар ўртасидаги Осиё 
чемпионатида айнан блиц турида 
унга тенг келадиган топилмади.

Шахмат бўйича республика 
терма жамоаси аъзоси сифатида 
эришган ютуқлари залворли. Ўз 
тенгқурлари ва ёши катта шахмат-
чилардан таркиб топган миллий 
жамоамиз ҳамиша йирик халқаро 
мусобақа, қитъа ва жаҳон бирин-
чиликларида ўз ўрнига эга.

Ҳали  олтинчи синфда  ўқиб юр-

ган  вақтида ўқувчилар ўртасида 
қадим Юнонистонда ўтказилган 
жаҳон чемпионатида бир юз қирқ 
икки давлатдан қатнашган ишти-
рокчилар ўртасида еттинчи ўринни 
эгаллаганида, таниқли гроссмейс-
терлар билан мулоқотларида беғу-
бор кўнглига: “Вақт келиб Рустам 
Қосимжонов каби жаҳон чемпио-
ни бўламан!” деган орзу келгани 
ҳақда ишонч билан гапирганига 
гувоҳмиз.

Орзуга айб йўқ! Нодирбекнинг 
бу орзуси ҳам вақт келиб амалга 
ошар. Бунга ишонамиз! Бунга юр-
тимизда яратиб берилган имкон-
лар пойдевор. Бунга ёшларимиз-
нинг салоҳияти кафолат.

Мустақиллик байрами арафа-
сида Президентимиз ўзининг би-
лим ва иқтидори, интилувчанлиги 
ва ташаббускорлиги, ҳалол ва 
самарали меҳнати билан Вата-
нимиз тараққиётига, юртимизнинг 
жаҳон саҳнида танилишига муно-
сиб ҳисса қўшиб келаётган, юқори 
салоҳиятга эга, халқ манфаати ва 
юрт истиқболи учун масъулиятни 
ўз зиммасига олишга қодир бўлган 
фидойи ва мард ўғлонларимиздан 
бир гуруҳини “Мард ўғлон” давлат 
мукофоти билан тақдирлади. Улар 
орасида Нодирбек ҳам бор.

Нодирбек Ёқуббоевни бу юксак 
мукофот билан қутлаймиз ва дунё 
сеникидир, Нодирбек, дея унинг 
ўқиш ва шахматдаги фаолиятига 
муваффақиятлар тилаймиз.

Жорий йилнинг 5-8 
сентябрь кунлари 
республика қўғирчоқ 
театрларининг 
анъанавий XII кўрик-
фестивали пандемия 
муносабати билан 
онлайн тарзда 
ўтказилди. Фестивалда 
республикадаги 10 
та қўғирчоқ театри 
ўзларининг энг 
сара спектакллари 
билан иштирок этди. 
Ғолиблар Маданият 
вазирлигининг 
дипломи ва совғалар 
билан тақдирланди.

лар тарғиботи” йўналишида Андижон 
вилояти, “Энг яхши рассомлик иши” 
номинацияси доирасида Самарқанд 
вилояти қўғирчоқ театри жамоалари 
ғолибликни қўлга киритди.

 Кўрик-фестиваль якунига кўра,  
Хоразм вилояти қўғирчоқ театри-
нинг “Қалдирғоч ва майна” ва Ўзбек 
Миллий қўғирчоқ театрининг “Маша 
буви ёпган бўғирсоқ” спектаклла-
ри 3-ўринни, Қашқадарё вилояти 
қўғирчоқ театрининг “Қуш тили” 
ҳамда Қорақалпоқ давлат қўғирчоқ 
театрининг “Саҳро Бембийи” спек-
такллари 2-ўринни, Сурхондарё 
вилояти қўғирчоқ театрининг “Қо-
дирий кулдирганда” ҳамда Фарғона 

вилояти қўғирчоқ театрининг “Той-
чоқ” спектакллари 1-ўринни эгал-
лади.

Иштирокчилар фестиваль Ватани-
миз мустақиллигини, миллий қадри-
ятларимизни тараннум этувчи, ўсиб 
келаётган ёш томошабинлар қалбида 
инсоний фазилат, эзгулик, ватанпар-
варлик каби туйғуларни кучайтириш-
га хизмат қилувчи саҳна асарларини 
тарғиб қилиш, ёшлар орасида маъ-
навий-маърифий иш ларни янада 
ривожлантириш, томошабинларни 
қўғирчоқ театри санъатининг энг сара 
намуналари билан яқиндан таништи-
риш каби эзгу мақсадларга хизмат 
қилиши таъкидланди.

САРА СПЕКТАКЛЛАР 
САРАЛАБ ОЛИНДИ

Ватан фидойиларини эслашимиз, 
уларнинг ҳақига Қуръон ўқишимиз яхши 
анъана. Маърифатпарвар боболаримиз 
мустақиллик учун, халқимиз эмин-эркин 
яшаши учун курашганини биламиз. 
Охирги йилларда бутун жамоатчилигимиз 
ҳаракати билан уларнинг номларини 
тиклаш, музейларни янги намуналар 
билан тўлдириш, ижод мактаблари 
ташкил этиш бўйича кўп ишлар 
қилиняпти. Буларнинг ҳаммаси — 
одамларга тарихий адолатни, ҳақиқатни 
етказиш, халқимиз у кунларни билиши 
ва ҳеч қачон унутмаслиги, бугунги 
кунларнинг қадрига етиши учун.

Шавкат МИРЗИЁЕВ,
Ўзбекистон Республикаси Президенти

Марям Султонмуродова ҳам юртимизга илм-маъ-
рифат — ёруғлик истаган мард ва жасур аёллардан 
бири эди. У 1905 йил 13 февралда Хива шаҳрида 
туғилган. Дастлаб Чандирқиёт қишлоғида деҳқон-
чилик билан шуғулланган отаси Жуманиёз Сул-
тонмуродов 1916 йилги халқ қўзғолонида иштирок 
этиб Хива хонининг таъқибига учрайди. 1917 йилда 
у оиласи билан хонликни тарк этиб, 1919 йилгача 
Тўрткўлда яшашга мажбур бўлган. Инқилоб натижа-
сида Хива хонлиги ҳудудига қайтиб келган Жумани-
ёз Султонмуродов большевиклар ёрдамида Ҳарбий 
трибунал раҳбари, Хоразм Халқ Республикаси Халқ 
комиссарлари кенгаши раиси, Хоразм компартияси 
котиби лавозимларида ишлади.

 Жуманиёз Султонмуродов тараққийпарвар 
инсон сифатида 1911 йил қизи Марямни Урганч-
да янги усулдаги нўғой (татар) мактабига берган. 
 Марям у ерда беш йил ўқигач, оиласи кўчиши са-
бабли Тўрткўлдаги жадид мактабида таълимни да-
вом эттирди.

 Марям Султонмуродова Тошкентдаги маориф 
мактаби гимназиясида ўқиди, сўнгра олий маълу-
мот олиш мақсадида Оренбург татар педагогика 
институтига ўқишга кирди. 1921 йил ёзги таътил-
да Хоразмга келган Марям Хоразм компартияси 
марказий кенгашида аввал адабий бўлимга, сўнг 
аёллар бўлимига раҳбарликка тайинланди. Марям 
бу вазифани бажаришга қийналди, чунки оғир та-
рихий шароит унга кўнглидагидек ишлаш имконини 
бермади. Натижада у 1922 йил Тошкентга қайтиб, 
Ўрта Осиё давлат университетининг Ишчи факуль-
тетига ҳужжат топширди.

 1922 йил октябрида Марям Султонмуродова 
Бухоро ҳукумати томонидан Германияга ўқиш учун 
юборилаётган талабалар сафига киритилди. Хо-
разм Халқ Республикасининг Москвадаги мухтор 
вакиллиги ходими Карим Сафоев ёрдамида Марям 
хориж учун паспорт олиб, Ленинградга йўл олади.

 Ленинград портидан Хайриниса Мажидхонова 
ва Тўлаган Мўминов гуруҳига қўшилиб, пароходда 
Германиянинг Штецин шаҳрига етиб боради.

 Ҳеч қачон очиқ денгизни кўрмаган саҳро қизи 
пароходга тушиши билан то манзилга етгунча ка-
сал бўлиб қолади. Марям Султонмуродова авва-
лига Берлин университети қошидаги олти ойлик 
тайёрлов курсида ўқиди. Сўнг Дармштадт шаҳри-
даги “Виктория” ўқитувчилар семинариясига кириб 
икки йил таълим олди. 1926-1927 йилларда эса 
 Потсдамдаги “Фрауншуль” аёллар мактабида ама-
лиёт ўтади. 1927 йил ёзги таътил вақтида дугонаси 
Хайриниса Мажидхонова билан Франция пойтахти 
Парижга саёҳат қилар экан, уларнинг Париж опера 

театри ошхонасида Аҳмад Наим ва Мустафо Чўқай 
билан икки дақиқалик тасодифий учрашуви кейин-
чалик қатағон этилиши учун асосий баҳона бўлади.

 Хорижда ўқиш эса, албатта, осон эмас эди. 
“Туркистон” газетасининг 1924 йил сентябрь сони-
да эълон қилинган мақоласида Эртой бундай ёз-
ган: “...Хивалик Марямхон моддий томондан яхши 
таъмин қилинмагани учун йўлларида кўп чатоқлик-
лар кўрадир. Чиндан ҳаёт хотини бўлмоқ ва Туркис-
тонда қолғон опа-сингилларимизнинг истиқболи 
учун ҳеч ким кўрсатмас қаҳрамонлик қилиб келган 
қимматлик қизимизга Хоразм жумҳуриятимизнинг 
шундай совуққонлик билан қарашиға Туркистон 
ёшлари таассуф этолмай туролмайдурлар”.

 Мактабдаги амалиёти изидан Марям Берлин-
даги профессор Генрих Финкельштейннинг олти 
ойлик ҳамширалик курсини ўқиб битиради ва 1928 
йил ўз юртига қайтади. Марям Султонмуродова 
Ўзбекистонга келиши билан сўроқ ва таъқиблар 
бошланиб кетади. Аввалига ҳеч ким бу қизга иш 
бермайди. Фақат 1929 йил февралида Германияда 
таълим олган Бадри Сайфулмулк ёрдамида Ўзбе-
кистон Соғлиқни сақлаш комиссарлигига қарашли 
болалик ва оналикни асраш институтига ҳамшира 
бўлиб ишга киришга муваффақ бўлди.

 Марям 1929 йил охирида Асқар Аҳмадбеков 
билан оила қуриб, тўрт йил Каттақўрғонда яшади. 
Эри қамоққа олингач, 1933 йил Тошкентга қайтиб, 
Ўрта Осиё давлат университетида, “Гулистон” ва 
“Ёрқин турмуш” журналларида ишлади.

 Марям ўзбек матбуотида ўзининг олмон адаби-
ётидан қилган таржималари ва аёлларнинг ўткир 
ижтимоий муаммоларига бағишланган мақолалари 
билан элга танила бошлади. 

 1937 йил сентябрида Марям Султонмуродова 
олти йил Германияда ўқиган, “Туркистон” жосуслик 
ташкилоти аъзоси деб, ЎзССР Жиноят кодексининг 
60 (аксилинқилобий ташвиқот), 67- (аксилинқило-

бий ташкилотга аъзолик) моддалари билан айбла-
ниб қамоққа олинди. Тинтув жараёнида унинг пас-
порти, дипломлари, меҳнат дафтарчаси, хатлари, 
китоблари, 35 та шахсий сурати хатланиб тортиб 
олинди.

 Ортидан онаси Дурдижон ая, мурғак ўғли 
Пўлатжон зор йиғлаб қолдилар. Марям олти ойлик 
норасида қизи Анора билан қамоқхона азобларига 
гирифтор этилади.

 Марям Султонмуродова 1938 йил 4 октябрда 
сўнгги бор сўроқда ҳам “Германияда “Озод Тур-
кистон” деган ташкилот ҳеч қачон бўлмаган ва бу 
ҳақида мен ватанга қайтиб эшитдим. Бошқа ҳеч 
нарса қўшимча қила олмайман. Менинг ҳеч қандай 
айбим йўқ”, дейди.

 Узоқ вақт давом этган азобли тергов давомида 
унга қўйилган бирорта айб ўз исботини топмади. 
Бироқ Марям ватанга хиёнат, ҳарбий ва давлат 
сирларини сотиш, шпионаж, қуролли қўзғолонга 
ҳаракат, совет давлатига қарши теракт, аксилинқи-
лобий ташкилотга аъзолик каби ўта хавфли айб-
ловларга лойиқ деб топилди.

 Шу ой ўтказилган “учлик” суди атиги 20 дақиқа 
давом этади. Марям Султонмуродова 10 йиллик 
қамоқ жазосига ҳукм этилади. У жазони дастлаб 
Тошкент, сўнг Қозон ва Суздаль турмаларида ўта-
ди. Кейин узоқ Колим вилоятига юборилиб, Мага-
дандаги “Дальстрой” қурилишида 1947 йил 13 сен-
тябргача азоб-уқубат чекади.

 Фарзандлари ва қардошлари соғинчи унга 
ўлимни йўлатмади. Жазо муддати тугагач ватан-

га қайтиб, Урганч туманидаги Янгибозор фуқаро-
лар йиғинида ҳамшира бўлиб иш бошлади. Бироқ 
унинг хурсандчилиги яна узоққа бормади. У 1949 
йил 30 мартда қайта қамоққа олинди ва бу гал ҳам 
эски “жиноятлари” учун ЎзССР ЖКнинг 57-моддаси 
1-қисми (Ватанга хиёнат, ҳарбий ва давлат сирла-
рини сотиш, шпионаж), 67- (аксилинқилобий таш-
килотга аъзолик) моддалари қўлланиб, узоқ Крас-
ноярск ўлкасига сургун қилинди.

1954 йил 1 сентябрда уйига ёзган хатини у бун-
дай якунлайди:

“Азизларим! Бизлар бугун сургундан бўшадик. 
Уй ва молларни ўз баҳосига сота билсак, октябрь 
оёқларина кетамиз. Сота билмасак, бу ерда қиш-
лаймиз. Соғ бўлинг. Соғлиқда кўришайлик. Хат 
ёзинглар, ҳаммангизга салом билан Марям”.

 Марям Султонмуродованинг 1956 йил 10 май 
куни ёзган аризаси асосида унинг иши қайта кўриб 
чиқишга топширилди. 1956 йил сентябрида ўтка-
зилган сўроқ давомида у бошидан кечирган барча 
кўргиликларни бирма-бир ҳикоя қилади. Жумла-
дан: “... 1949-1954 йиллар Красноярск ўлкасида 
сургунда бўлиб қайтдим, ҳозир Қараман қишлоғи-
да ҳамшира бўлиб ишлайман. Берлинда “Туркис-
тон талабалар уюшмаси” деган ташкилот бўлган. 
Аммо унинг тадбирларида фақат илмий муноза-
ралар бўлар, талабаларнинг таълим жараёнидаги 
 муаммолари ва иқтисодий масалаларини муҳока-
ма қилар эдик...”.

 Ташкилот раҳбарларидан Тўлаган Мўминов 
жуда билимдон, Султон Матқул ниҳоят босиқ ва 
мулоҳазали, Темур Казбеков шўх ва ҳазилкаш, 
Саттор Жаббор эса етук олим ва адабиётга ошно 
инсон сифатида умрбод хотирасида қолганини 
эслайди.

 Икки сургундан омон қолган зиёли Марям Сул-
тонмуродова 1957 йил 2 августда СССР Олий суди 
ҳарбий коллегияси томонидан оқланди.

 Бироқ у тўлиқ оқланганидан кейин ҳам рўш-
нолик кўрмади. Таъқиб тўхтамади. Севган соҳаси 
бўлмиш журналистика билан шуғулланиш у ёқда 
турсин, унинг газета ё журнал ўқишига ҳам тўсқин-
лик кўрсатилди. Марям қоронғу кечаларда ўзининг 
эрксиз, бахтсиз ҳаётини қуйидагича қоғозга тушир-
ган: “... 1957 йил мени оқлашган. Мендан бахтли 
одам йўқ эди. Ахийри орзуйим ушалди! О, менинг 
хурсанд бўлганларим... Ҳаётимда катта бир ўзга-
риш кута бошладим ва ахийри тўла ҳуқуқли совет 
граждани бўламан деб ўйладим! Лекин афсус, кўп 
ўтмай ихлосим қайтди. Мен ҳамон назорат остида 
эканлигимни, шармисорлик тамғасининг юки ҳа-
мон босиб ётганини англадим... Ўзлигингни пастга 
уришларини ҳис этишдан ортиқ алам йўқ оламда. 
О, бу қанчалар оғир! Агарда менга юқоридан мас-
харомуз қараётган мана шу кимсалар мендан ях-

широқ ва мендан покроқ бўлишганида-ку, балки бу 
ҳолга чидардим. Лекин асло ундай эмас эди. Ак-
синча, уларнинг бири чайқовчилик, ичкиликбозлик, 
бузуқлик қиларди. Иккинчиси, бировнинг эрини 
тортиб олган, фарзандини отасиз қолдирган эди... 
Ҳеч бўлмаса мана шу кимсалар мени тинч қўйишса 
эди, кўнглимга ғулу солишмаса эди...”.

Бу ҳақсизликлар ҳам Марямнинг иродасини 
синдира олмади. У ўзини бир лаҳза бўлсин айбдор 
деб билмади. Ҳақиқатга ишонди, инсонийлигини 
йўқотмади. Бу билан шўролар тузумининг шарман-
дали тарихида инсон матонати тимсоли сифатида 
қолди. Марям Султонмуродованинг таъқиблар ва 
тазйиқларга тўла умри 1971 йилда ниҳоясига етди. 
Ундан “Раҳмат десинлар”, “Мажнунтол”, “Қалбим 
нидоси”, “Меҳр кўзда”, “Карвонлар келганда”, “Ку-
тилмаган бахт”, “Бетамиз йигит” номли ҳикоялар 
қолган. 

Юртимиз озодлиги йўлида жон берган бу мард 
ва жасур аёлнинг фаолияти ҳамда ижодидан боха-
барлик бизни айни ёруғ кунларимизни қадрлашга 
ўргатади. 

Баҳром ИРЗАЕВ, 
Вазирлар Маҳкамаси ҳузуридаги 

Қатағон қурбонлари хотираси давлат 
музейи катта илмий ходими

Миллат фидойилари 

Тил – миллат кўзгуси

ТАЪҚИБГА ТЎЛА УМР 
ИЗТИРОБЛАРИ
ёхуд “Катта қирғин” ва икки сургунда жабр кўрган аёл орзулари

Қатағон қурбонлари ҳақида маълумотларни жамлаган 
саҳифаларни варақлар экансан, беихтиёр маърифатпарвар 
шоир Ботунинг мана бу мисралари ёдга тушади: 
Йиртилингиз, эй ярамас қора қалин пардалар,
Ҳеч ёвуқсиз юлдузларнинг нурли юзи очилсин!
Йўқолингиз ёруғликни тўсатурган булутлар,
Юртимизга энг юксакдан ёруғликлар сочилсин!

 “...Хивалик Марямхон моддий 
томондан яхши таъмин 
қилинмагани учун йўлларида 
кўп чатоқликлар кўрадир. 
Чиндан ҳаёт хотини бўлмоқ 
ва Туркистонда қолғон опа-
сингилларимизнинг истиқболи 
учун ҳеч ким кўрсатмас 
қаҳрамонлик қилиб келган 
қимматлик қизимизга Хоразм 
жумҳуриятимизнинг шундай 
совуққонлик билан қарашиға 
Туркистон ёшлари таассуф 
этолмай туролмайдурлар”.

Маърифатпарвар бобомиз Абдулла 
Авлоний айтади: “Ҳар бир миллатнинг 
дунёда борлигини кўрсатадиган ойинаи 
ҳаёти — бу тил ва адабиётидир. Мил-
лий тилни йўқотиш миллатнинг руҳини 
йўқотишдир”.

Юз йил аввал айтилган ушбу жумла 
гўёки келажак авлод тақдирини башорат 
қилиб кетгандек. Бугун тил билан боғлиқ 
муаммоларимизнинг сабаби айнан Ав-
лоний тилида айтилган сўзлардир.

Ўтган асрда тил, миллат руҳи, мил-
лий ғоя билан боғлиқ кўп йўқотишлар 

бўлди. Буни инкор этмаймиз. Бугун 
эса муаммоларни тизимли равишда 
бартараф этишга бел боғлаганмиз. 
Бунда ҳар биримиз масъулиятни ҳис 
қилган ҳолда ислоҳотни ўзимиздан 
 бошлашимиз керак. 

Фармацевтика тармоғида ҳам  давлат 

тили билан боғлиқ муаммолар бор, 
буни инкор этмаймиз. Шуниси аниқки, 
мавжуд камчиликларни бартараф этиш 
бўйича бугун аниқ амалий ишлар қилин-
моқда. Масалан, илк бор Ўзбекистон 
Республикаси Давлат фармакопеяси 
ўзбек тилида чоп этилмоқда. Агентлик 
ҳузуридаги Дори воситалари, тиббиёт 
буюмлари ва тиббиёт техникалари экс-
пертизаси ва стандартизацияси давлат 
марказида атама комиссияси фаолияти 
йўлга қўйилган. Фармацевтика соҳа-
сида халқаро стандартларни жорий 
этиш бўйича ўқув-услубий қўлланмалар 
ишлаб чиқарилмоқда. Ички иш юритиш-
ни давлат тилида ташкил этиш бўйича 
регламент ишлаб чиқилиб, амалиётга 
жорий этилган.

Яқинда Вазирлар Маҳкамасининг 
Давлат тилини ривожлантириш депар-
таменти томонидан ташкил этилган 
йиғилишда баъзи дорихоналарнинг 
“аптека” деб номланиши хусусида сўз 
борди. Шуни айтиш мумкинки, дорихона 
сўзи атама ҳисобланиб, дори восита-
лари ва тиббиёт буюмлари чакана сав-
доси билан шуғулланувчи муайян бир 

объектга берилган умумий номдир. 
Дори воситаларининг чакана савдо-

си билан шуғулланувчи субъект аввал 
ваколатли давлат ташкилоти томонидан 
қонунчиликда белгиланган тартибда 
давлат рўйхатидан ўтади ва номга 
эга бўлади. Шундан сўнг Ўзбекистон 
 Республикаси Президентининг 2019 
йил 9 декабрдаги қарорига мувофиқ, 
Фармацевтика тармоғини ривожлан-
тириш агентлигининг ҳудудий бўлин-
маларига дори воситалари ва тиббиёт 
буюмларининг чакана савдосини амал-
га оширишга лицензия олиш юзасидан 
мурожаат қилади.

Агентликнинг масъул ходимлари 
 Вазирлар Маҳкамасининг 2017 йил 12 
майда тасдиқланган Дори воситалари 
ва тиббий буюмларни чакана реали-
зация қилишни лицензиялаш тартиби 
тўғрисидаги низомга мувофиқ иш юри-
тади. Мазкур низомнинг “Лицензия та-
лабгорининг лицензия талаблари ва 
шартларига мувофиқлигини ўрганиш 
бўйича хулоса” варағида “пешлавҳа” 
бўлиши кераклиги, унинг давлат тилида 
ёзилиши мажбурий эмаслиги белгилан-

ган. Шунинг учун тадбиркорлик субъект-
лари ўз истагига қараб “дорихона” ёки 
“аптека” атамаларидан фойдалана-
дилар.

Бугунги кунда тадбиркорлик субъект-
ларига ном беришда танқидларга сабаб 
бўлаётган мантиқсиз номлар тез-тез уч-
рамоқда. Ном танлаш масаласи билан 
боғлиқ муаммони ҳал этишда ҳам те-
гишли қонун ҳужжатларига ўзгартириш 
киритиш талаби пайдо бўлмоқда. 

Хулоса қилиб айтадиган бўлсак, му-
аммоларни санаб ўтиш эмас, уларни 
тизимли равишда бартараф этишимиз 
керак. Тадбиркорлар томонидан ном 
танлашга жиддий эътибор қаратмаслик 
ҳолатларининг олдини олиш учун ҳам-
ма бирдек ҳаракат қилмоғи лозим.

Шуниси эътиборлики, тил масала-
сидаги бугунги баҳс-мунозараларимиз 
узоқ йиллик тарихга бориб тақалади. Бу 
ўлка фуқаролари доим ўз тили, мадани-
яти, урф-одати учун курашган. Буни қа-
рангки, Навоий ҳам бу масалани мавзу 
сифатида танлаб, туркий тилнинг бошқа 
тиллардан кам эмаслигини исботлаган.

ХХ асрда ижод қилган маърифат-

парвар жадидлар ҳам тил масаласига 
эътибор қаратиб, ўша даврнинг муам-
моларини келтириб ўтадилар. Масалан, 
Беҳбудий яктилликни адабий тилда кўр-
са, Зоҳирий миллатнинг обрўсини ада-
биётнинг қай даражада ривожлангани 
билан боғлайди. Ибрат бу мавзуга тўх-
талар экан, “Ота-онаси туркий, шаҳари 
туркий, тили форсий, бугун бизнинг ти-
лимиз русий, туркий, арабий ҳаммаси-
дан ихтилот бўлган бир омихта тил бў-
либ турубдур”, деб куюнади.

Янгиланаётган Ўзбекистонда давлат 
тили билан боғлиқ ислоҳотларда ол-
динга қадам ташлаяпмиз. Қонунчилик-
даги бўшлиқлар тўлдирилмоқда. Раҳ-
барларнинг масъулияти ва мажбурияти 
белгиланмоқда. Энди гап ижрочиларда. 
Ижро интизомини мустаҳкамласак, кўр-
сатмалар бажарилсагина, биз аниқ бир 
натижага эришишимиз мумкин. 

Бир сўз билан айтганда, мақсад сари 
илдам қадам ташладикми, кўнгилни 
четга суриб турайлик. Акс ҳолда кўнгил 
кўчаларида адашиб, мақсадга ета ол-
май, муаммолар гирдобида қолиб кети-
шимиз ҳеч гап эмас.

МА+САД САРИ ИНТИЛСАК НАТИЖАГА ЭРИШАМИЗ

Шерзод ХОЛМАТОВ,
Фармацевтика тармоғини 
ривожлантириш агентлиги 
директорининг маслаҳатчиси


